
LEGES LANGOBARDORVM  


ITEM CAPITVLA QVOD ADDIDIT DOMNVS LIVTPRANT REX

Incipit Causas 

Legis quas christianus hac catholicus princeps instituere et prudenter cinsire disponit, non sua providentia, sed dei notu et inspiratione eas animo concepit, mente petractat et salubriter opere conplit, quia cor regis in mano dei est, atestante sapientissimo salomonem, qui ait: Sicut impitus aquae, ita cor regis in mano dei; si tenuerit eas, omnia siccabuntur, si autem clementer eas demiserit, universa inrigantur et replentur suavitatem. Quidem et apostulus domini iacobus in epistola sua ededit dicens: Omnem donum optimum et omnem datum perfectum desursum est, discendens a patre luminum. His ergo expletis recolimus, quoniam rovustissimus decessor noster atque emenentissimus rothari rex, sicut ipse est in scriptis affatus suis superius, in langobardis edictum renovavit atque instituit: ubi et prudenter hoc inserere curavit, dicens, ut quis ille langobardorum princeps eius successor superfluum quid inibi reperit, ex eo sapienter auferret, et quod minus invenerit, deo sibi inspirante adicerit. Post hoc enim gloriosissimus grimoald rex, quae illi secundum deo placita fuerunt, minuit et ampliavit. Cuius nos normam sequentes, divinitus ut credimus inspirati, simili modo ea quae iuxta dei legem nobis congrua paruerunt, subtrahere et addere previdemus, sicut et in presentem paginam scrivere iussimus. Ob hoc

ego in dei nomine liutprand

excellentissimus christianus langobardorum rex,

anno deo protegente regni mei primo, pridiae kalendarum martiarum, indictione undecima, una cum omnibus iudicibus tam de austriae et neustriae partibus, necnon et de tusciae finibus, vel cum reliquis fedelibus meis langobardis et cuncto populo adsistente, haec nobis commune consilio, iuxta ob dei timore atquae amore ac sancta conparuerunt et placuerunt.

Primum omnium

de successionem filiarum.

1. Si quis langobardus sine filiis masculinis legetimis mortuos fuerit, et filias dereliquerit, ipsae ei in omnem hereditatem patris vel matris suae, tamquam filii legetimi mascolini, heredis succedant.

2. Si quis langobardus se vivente filias suas nupto tradederit, et alias filias in capillo in casa reliquerit, tunc omnes aequaliter in eius substantia heredis succedant, tam quam filii masculini.

3. Si quis langobardus sororis reliquerit, et vivente eum ad marito ambulaverint, tantum habeat ex fratris facultate, si ipse filias reliquerit, quantum in diae votorum acceperunt, quando ad maritum ambolaverunt. Nam si ipse frater neque filiûs neque filias reliquerit, aut si habuerit et ante eum mortui aut mortuae fuerent absque filiis, filiabus: tunc sorores eius, tam qui in capillo remanserunt, quam quae ad maritum ambolaverunt, in omnem substantiam eius ei heredis succedant.

4. Si quis langobardus sorores et filias in capillo in casa reliquerit: pariter atque aequaliter, quantaecumque fuerent, in hereditatem eius succedere debeant, tamquam filios legitimos dereliquissit.

5. Si filiae aut sorores contra volontatem patris aut fratris egerit, potestatem habeat pater aut frater iudicandi de rebus suis, quomodo aut qualiter voluerit.

6. Si quis langobardus, ut habens casus humanae fragilitatis, egrotaverit, quamquam in lectolo reiaceat, potestatem habeat, dum vivit et recte loqui potest, pro anima sua iudicandi vel dispensandi de rebus suis, quid aut qualiter cui voluerit; et quod iudicaverit, stabilem debeat permanere.

Si quis causa de suprascriptis capitulis, quae nuper in presenti pagina edicti adfigere precipimus, antea deliberate aut per divisionem fenitae sunt, in eo modo maneant, sicut antea sunt finitae vel statutae. Quae autem terminate et per divisionem decisae non sunt, in eo ordine deliberentur et maneant, sicut modo decrevimus, et in hoc edictum a nobis facto statuere visi sumus. Que denique universa, superius a celsitudine nostra instituta, potoni notario sacri nostri palatii conprehendenda et ordinanda precipimus.

1 INCIPIT DE ANNO QVINTO  

Ego in dei omnipotentis nomine liutprand, excellentissimus rex gentis filicissimae ac catholicae deoque dilectae langobardorum, reminiscor quoniam, sicut superius a nobis pagina legitur instituta, anno scilicet regni nostri primo indictione undecima ea, quae nobis nostrisque iudicibus et reliquis langobardis fedelibus nostris ob dei timore atque amore recta conparuerunt, in antico edicti corpore recto adicere curavimus moderamine. Nunc iterum annuente dei omnipotentis misericordia diae calendarum martiarum, anno regni nostri deo propitio quinto, indictione quinta decima, simili modo cum omnibus iudicibus nostris de partibus austriae et neustriae necnon et de tusciae finibus seu ceteris nostris langobardis adhuc previdemus adaugere illa, que deo credimus placita esse, ut in multis causis et locis proibeantur periuria, et causae quae a quibuscunque hominibus misericorditer disponuntur, in peccati honus deinceps nequaquam procidant, et illut, quod forsitan antea videvatur obscuro, nunc omnibus luce clarius enetiscat. Primum omnium de morgingab mulierum.

7. Si quis langobardus morgingab coniugi suae dare voluerit, quando eam sibi in coniugio sociaverit: ita dicernimus, ut alia diae ante parentes et amicos suos ostendat per scriptum a testibus rovoratum et dicat: "Quia ecce quod coniugi meae morgingab dedi" , ut in futuro pro hac causa periurio non percurrat. Ipsum autem morgingap nolumus ut amplius sit, nisi quarta pars de eius substantia, qui ipsum morgingab fecit. Si quidem minus voluerit dare de rebus suis, quam ipsa quarta portio sit, habeat in omnibus licentiam dandi quantum voluerit; nam super ipsam quartam portionem dare nullatenus possit.

8. De testibus. Si qualiscumque causa inter conlibertus aut parentis convenerit aut acta fuerit, et homines boni tres aut quattuor interfuerent, non reprovetur postea ipsa causa, nisi eorum testimonium ambe partis credant, qui fuerent inter; pro cuius autem causa testis illi testimonium reddederent, ipse homo causatori suo per sacramentum satisfaciat. Testis vero ipsi tales sint, quorum opinio in bonis precellat operibus, et quibus fides amittitur, vel quibus princeps aut eius iudices credere possent. Et si forsitan rememorati testes veritatem ipsam celare voluerent, tunc per sacramentum satisfaciant princepi aut a missom eius, ut ipsa veritas non obfuscetur. Si quidem per wadia oblicatio facta fuerit, et intentio pro hoc fuerit excitata, in eo iudicio maneat, sicut in anteriori edicto legitur, quod gloriosissimo rothari rex instituit.

9. De libertis. Si quis servum suum aut ancillam in manum regis dederit, et ipse princeps eos per manos sacerdotis circa sacrum altarem liberos dimiserit, sic permaneant liberi, sicut illi qui fulcfreal thingati sunt. Et qui mundium de ipsa libera a principe expetierit, sic eum habeat, sicut de fulcfreal muliere: nam amplius ei nulla conditione debeat, neque ipsa neque filia eius. Et hoc statuimus, ut masculi qui de ipsa libera nati fuerent, absque mundium sint, femine autem habeant mundium, sicut et mater earum, et ipse mundius non sit amplius quam solidos tres.

10. Item de libertis. Si quis servum suum aut ancillam liberum dimiserit, et posuerit ei mundium, aut unum solidum aut duo aut tres aut sex, tantum habeat mundium, quantum ei in cartola adfixerit. Et qui postea ex ipsa liberta nati fuerent, sibe masculi sibe femine, non habeant amplius mundium nisi quantum et mater earum.

11. De servo fugace. Si servus dum in fuga est furtum fecerit, et ipsa fuga foris provincia exierit, sic exinde procedat iudicium, sicut gloriose memorie rothari rex instituit. Et si ipse servus intra provincia dilataverit, tunc dominus eius habeat spatium ad eum requirendum per minsis tres. Et si eum invenerit, aut non invenerit et causa furti manefestata fuerit, quod isdem servus furtum ipsum fecissit, tunc dominus eius componat fortum ipsum, sicut lex est. Et si forsitans manefestus non fuerit, et dominus eiusdem servi vetaverit, quod ipsum furtum non fecissit servus eius, tunc per pugnam aut per sacramentum se defendat, si potuerit.

12. De puella quae intra etatem est. Si quis puella ante duodecim annos spunsaverit aut tolerit, tunc ille qui eam tolit aut spunsavit, conponat, sicut edictum de raptum contenit: hoc est solidi nongenti, medietatem regi et medietatem eidem infantole, et ipsa revertatur in casa et in pecuniam suam et sit quieta usque ad suprascriptum tempus; postea autem elegat ipsa sibi, et nubat, cui voluerit. Si autem mundoald eius consentiens fuerit, aut tradederit eam ante suprascriptos duodicem annos, conponat in sagro palatio solidos trecentos, et mundium eius amittat, et sit ipsa cum rebus suis in mundio palatii. Pater autem aut frater potestatem habeant, cui aut in quali etate voluerit, dandum aut spunsandum filiam aut sororem suam; quoniam ista licentia ideo dedimus, eo quod credimus, quod pater filiam aut frater sororem suam doloso animo aut contra rationem cuiquam homini dare non debeant.

13. De occisione hominis liberi. Si quis langobardus ab alio hominem, quod deus avertat, interemtus fuerit, et causa secundum legem ad conpositionem venerit, et ipse qui occisus fuerit, filium masculinum non reliquerit: quamquam filias instituissimus heredis, sicut masculûs, in omni substantia patris et matris, ipsam conpositionem volumus ut accipiant propinqui parentis eiusdem qui occisus fuerit, illi qui per capput succedere potuerunt; quia filiae eius, eo quod femineo sexu esse provatur, non possunt faidam ipsam levare. Ideo prospeximus, ut ipsam conpositionem non recipiant, nisi ut diximus suprafati propinqui parentis; et si propinqui parentis non fuerint, tunc medietatem de ipsa conpositione suscipiant filiae ipsius, si una aut plures fuerint, et medietatem curtis regia.

14. De sororibus, qualiter una alteri succedere debeant. Si sorores in casa patris remanserint, aut ad maritum ambolaverint, succedant patri suo et matri suae in omni substantia eorum, sicut antea statuimus. Et si contegerit una ex eisdem sororibus mori, tunc et quae in capillo remanserent, et quae ad maritum ambolaverint, in omni portioni sororis suae defunctae, quamvis puella mortua fuerit, succedant. Parentis autem propinqui aut mundoald earum tantum mundium earum suscipiant; nam de rebus eius aliut nihil percipiant. Si autem contegerit illa mori, quae iam nupto tradita est, tunc ille ei succedat, qui eam per mundium suam fecit.

Si autem qualiscumque causae amodo emerserent de his capitulis, quae nunc excellentia nostra statuit, a presenti diae kalendarum martiarum, hoc est quintadecima indictione et anno regni nostri in dei nomine quinto, volumus ut sic terminentur, sicut celsitudo nostra cum iudicibus et reliquis langobardis decrevit, ut supra leguntur. Quae vero antea de talibus capitulis provenerunt, et iam finitae aut statutae sunt, sic permaneant, sicut prius cognuscuntur esse decisae.

Explicit de anno quinto 

2 INCIPIT DE ANNO OCTABO
Ego in dei omnipotentis nomine excellentissimus liutprand rex filicissimae gentis langobardorum. anno deo propitio regni mei octabo, diae kalendarum martiarum, indictione tertia, una cum inlustribus veris obtimatibus meis neustriae, austriae et tusciae partibus, vel universis nobilibus langobardis, dum singola, quae in anterioribus titulis huius edicti leguntur, studiosae hac subtiliter perscrutassemus, asistente omni populo, presentem, quam sequens sermo monstraverit, addere, elucidare sibe statuere previdemus legem.

15. Quicumque homo sub regni nostri dicione cuicumque amodo wadia dederit et fideiussore posuerit presentia duorum vel trium testium, quorum fides amittur, in omnibus conplere debeat. Et si distolerit et pigneratus fuerit in his rebus, in quibus lecitum est pignerandi, nulla calomnia qui pigneraverit patiatur. Nam qui sine hac manefestationem pignerare presumpserit, iovemus ut dublum pignum restituat. Si vero inter creditorem et devitorem et fideiussorem orta fuerit intentio, qualiter in anteriore edicto legitur et a gloriose memorie rotharene rege instituere, per sacramentum determinentur. Nam si in presentia duorum vel trium testium stipolatio ipsa facta fuerit, eorum testimonium, ut sacramentum inter dantes et accipientes menime proveniat, credatur. Et si debuerent ipsi testes suum testimonium firmare, nobis vel qui in tempore princeps fuerit vel iudici firmare deveant. Et si hominis inter non fuerent, quando wadiatur, quicumque quasi fideiussorem pigneraverit, conponat sicut supra legitur.

16. Si quis mutuaverit solidos cuicumque homini per cautione, si intra quinque annos creditor pulsaverit et devitor non habuerit unde solvere, renovetur cautio ipsa usque ad annos decem. Et si intra decem annos pulsatus fuerit et non reddiderit, et dilataverit usque ad XX annos, et fuerit pulsatus aut per principem aut per iudicem civitatis, et provatum fuerit, ipsa cautione devitor et heredis eius persolvant. Nam si nec cautio fuerit intra decem annos bes renovata, neque principem vel iudicem ostensa sibe manefestata usque ad XX annos, iovemus ut creditor posmodum taceat, et nullam habeat facundia devitoribus suis requirendum; excepto si ei captivitas evenerit. De cautionibus autem, quae usque modo in presente indictione tertia facta sunt, intra quinque annos istos advenientes iovemus ut renobintur aut exegantur. Nam si distolerent intra quinque annos devitores suos pulsare, ut aut cautiones renovintur aut devita reddant, et si neglegentia fecerint, non habeant posmodum fagundia ipsa devita requirendum. De his autem cautionibus, quae amodo facte fuerint, sic finiant, sicut supra premisemus et statuimus.

17. Si frater fratrem in peccatis occiderit, quamquam hoc anterior edictus contenit, ut proximi parentes humicidae succedant, nos proximos fratris appellamus. Si frater relictus fuerit, in res humicidae frater succedat, ita ut secundum qualitatem personae de ipsa substantia humicide, si ille qui occisus est filiûs reliquerit, conpositionem dare deveat; relicum autem quod fuerit, sibi habeat. Et si pecunia ipsius humicidae in tantum fuerit sub extimatione, quantum ipsa conpositio est, aut forte minus, habeant eam filii ipsius qui occisus est. Quod si non reliquerit fratrem unum vel plures his qui occisus est, quantulacumque sit substantia humicidae, filii ipsius, qui occisus est, in ea succedere deveant. Quod si non habuerit filiûs, proximûs succedant ei parentes per gradus; quod si nec parentes fuerent, qui ei legitime succedere possent, succedat ei curtis regia. De anima autem humicide illius sit in potestatem regis, sicut in anteriore edicto legitur.

18. De negotiatoribus vel magistris. Si quis negotium paragendum vel pro qualicumque artificio intra provincia vel extra provincia ambolaverit, et in tres annos regressus non fuerit, et forsitan infirmitas ei emerserit, faciat scire per iudicem aut per missum suum. Nam si hoc distolerit mandare, si filiûs reliquerit, habeant res ipsius in suo iure; et cuicumque filius post transacto constitudo cautionis, vinditionis aut qualicumque oblegationes de rebus patris sui fecerit, stabilem permaneat, et devita patris vel sua persolvat. Et si ipse postea regressus fuerit, iobemus ut nec a filiis suis recipiatur, nec res suas in potestatem habeat. Quod si filius ipsius sine noditia vel iussione regis eum recollegere presumpserit, omnes res ipsorum et patris substantia ad curtem regia devolvantur. Et si filius non habuerit, et habuerit fratres, ipsi res eius habeant. Et si nec fratris habueret, habeant proximi parentes; et si nec parentes proximi non fuerent, qui ei legibus succedere possent, post predictos tres annos curtis regia ei succedat. Quod si habuerit oxorem, et intra suprascripto constituto, hoc est tres annos, menime regressus fuerit, veniat ipsam ad palatium regis, qui in tempore fuerit, et qualiter ei ipse maritandi licentia dederit, aut de causa ipsius ordinaverit vel tractaverit, ita facere deveat. Nam sine permissum regis non presumat maritum ducere. Et si ipsi post tres annos inventi fuerent, potestatem habeat rex de eis iudicare, qualiter voluerit.

Explicit de anno octabo
3 INCIPIT DE ANNO NONO  
Ego in dei omnipotentis nomine liutprand excellentissimus rex deo dilectae et catholicae gentis langobardorum reminiscor, quoniam iam in superiore edicti corpore adicere curavimus, licit in parvo, tamen in voluminibus tribus, id est in primo in quinto in octabo regni nostri anno, indictione undecima, quintadecima et tertia, ea quae recta et secundum deum tranquilla nobis conparuerunt. Nunc autem anno regni nostri deo protegente nono, diae kalendarum martiarum, indictione quarta, pertractantes omnia et recurrentes antiquioris edicti capitula una cum iudicibus et reliquis langobardis fidelibus nostris, iterantes in quarto volumine supplere et augere previdimus, quae nobis iuxta deo recta conparuerunt.

19. De aetate, in quantis annis debeat esse legitima aetas. Hoc prospeximus, ut intra decem et octo annos non sit legitimus homo res suas alienandum; excepto si pater eius debitum dimiserit, habeat potestatem, una cum notitia principis terrae istius tantum de rebus suis dandum, quantum ipsum debitum fuerit, ut ei maior damnietas propter onorem solidorum non adcrescat. Et ipse princeps, qui pro tempore fuerit, propter deum et animae suae mercedem dirigat personam deum timentem de sui presentia, qui hoc ipsum sapienter consideret, ut ad ipsum infantulum aliqua damnietas contra rationem aut per negligentia minime proveniat. Et in nonodecimo anno sit homini langobardo legitima etas, et quodcumque fecerit vel iudicaverit de rebus suis, stabili ordine debeat permanere. Et hoc statuimus adque definimus, ut si cuicumque ante ipsos decem et octo annos evenerit egritudo, et se viderit ad mortis periculum tendere, habeat licentiam de rebus suis pro animam suam in sanctis locis, causa pietatis, vel in senedochio iudicare, quod voluerit; et quod iudicaverit pro animam suam, stabilem deveat permanere.

20. De homicidium. Si quis liberi homo se defendendum liberum hominem occiderit, et si provatum fuerit, quod se defendendum ipsum hominem occisessit, sic eum conponat, sicut in anteriore edicto contenit, quod gloriose memorie rothari rex facere visus est. Nam qui super alium ambolaverit et sic eum pro quacumque causa occiserit, omnem sustantiam suam amittat, et habeant heredis ipsius, qui occisus fuerit, in hoc ordine. Ita sane, ut si minus fuerit ipsa substantia humicidae, quam anterior conpositio erat, aut nisi tantum, tunc et res suas perdat ipse humicida et persona eius tradatur ad propinquos defuncti. Nam si amplius habuerit ipse humicida substantia, quam ipsa conpositio anterior erat, amittat omnes res suas; et accipiant heredis ipsius, qui occisus fuerit, in antea tantum, quantum conpositio antiqua fuit; et quod superfuerit: medietatem habeat curtis regia, et medietatem heredis defuncti; et ipse humicida animam suam liberit.

21. Si servus cum volontate domini sui hominem liberum occiserit et sic probatum fuerit, tunc ipse dominus eius omnes res suas amittat in eo ordine, sicut supra adnexum est. Et si dominus eius negaverit, quod per ipsius consilium factum non fuissit, purificet se ad legem dei et conponat ipsum mortuum, sicut antea fuit consuitudo; et insuper ipsum servum tradat in manus de parentibus defuncti.

22. Si mulier res suas consentiente viro suo, aut communiter venundare voluerit, ipse qui emere vult, vel illi qui vindunt, faciant noditiam ad duos vel tres parentes ipsius mulieris, qui propinquiores sunt. Et si in presentia de ipsis parentibus suis mulier illa violentias aliquas se dixerit pati, non sit stabilem quod vindederit. Nam si in presentia parentuum suorum vel iudici, qui in loco fuerit, violentias se pati non reclamaverit, nisi volontate sua ipsas res se dixerit venundare, tunc ab illo diae omni tempore, quod vindederit, stabile deveat permanere, ita tamen, ut ipsi parentes, qui inter fuerent, aut iudex in cartola ipsa manum ponant. Et si contegerit casus, ut ille maritus moriatur, et ad alium ambolaverit, stabiles permaneat ipsa vinditio. Scriva autem, qui cartola ipsa scripserit, non aliter presumat scrivere, nisi cum notitia parentum vel iudicis, sicut supra dictum est; et si aliter fecerit, sit ipsa vinditio vacua, et prefatus scriva sit culpavelis, sicut qui cartola falsa scrivit.

23. Si quis servum aut ancillam suam in ecclesia circa altare amodo liberum vel libe ram demiserit, sic ei maneat libertas, sicut illi, qui fulfreal in quarta manus traditus et amund factus est. Nam qui aldionem facere voluerit, non eum ducat in ecclesia, nisi alio modo faciat, qualiter voluerit, sibi per cartola sibi qualiter ei placuerit.

24. Si mulier libera servum tolerit, et parentes eius intra anni spatium in ea vindicta dare neglexerit, sicut in anteriore edicto contenit, tunc quandocumque post ipsum anni spatium inventa fuerit, sit ancilla palatii; et ipse servus ad puplicum replecetur, et filii, qui ex eis nati fuerent, curtis regiae omnino deserviant. Nam si parentis ipsius mulieris, vel dominus servi conpleverent intra suprascriptum anni spatium quod anterior edictus contenit, sic permaneat.

25. Si quis causam habuerit, et sculdhais suo causam suam dixerit, et ipse sculdhais ei iustitiam intra quattuor dies facere neclexerit, si ambo causatores de sub ipso sculdhais sunt, tunc conponat ei, qui causam suam reclamavit, ipse sculdhais solidos numero sex, et iudici suo similiter solidos sex. Et si forsitan ille, super quem reclamavit, infirmus est, aut pro utilitatem suam in alia civitatem esse nuscitur, expectit eum, dum revertitur aut de infirmitate sua convaliscit. Et dum regressus fuerit aut de infirmitate convaluerit, si intra statutûs quattuor dies menime eum ad iustitiam faciendum distrinxerit, conponat ipse sculdhais, sicut iam dictum est, cuius causa est, solidos numero sex et iudici suo similiter solidos sex. Si vero talis causa fuerit, quod ipse sculdhais deliberare menime possit, diregat ambas partes ad iudicem suum. Et si iudex eius causam ipsam dilataverit, et intra sex dies inter eos per legem non iudicaverit, conponat illi, qui reclamavit, solidos numero duodicem. Et si nec iudex ipse deliberare non potuerit, diregat intra duodicem dies ambas partes in presentia regis; nam si aliter fecerit ipse iudex et intra duodicem dies, ut dictum est, iustitiam non invenerit, qui proclamavit, tunc conponat ipse iudex solidos numero duodicem, et regi sit culpavelis solidos XX.

26. Si homenis de sub uno iudice, de duobos tamen sculdhais, causam habuerint, ille qui pulsat vadat cum misso aut epistola de suo sculdhais ad illum alium, de sub quem ipse est, cum quo causa habit. Et si intra quattuor dies menime iustitiam fecerit, conponat ipse sculdhais, qui distringere neglexit, ei qui reclamavit solidos sex, et iudici suo solidos numero sex. Et si talis causa fuerit, quam deliberare non possit, dirigat eos intra sex dies ad iudicem suum secundum anteriorem capitulo. Nam si, qualiter in superiore capitulo constitutum est, sibi sculdhais sibe iudex non in omnibus conpleverent, conponat, qualiter supra adfixum est, illi, qui causam suam reclamavit, solidos sex, et iudici suo solidos numero sex, et iudex conponat illi, cuius causa est, solidos numero duodecim, et regi solidos numero XX.

27. Si quis in aliam civitatem causam habuerit, vadat cum epistola de iudice suo ad iudicem, qui in loco est. Et ipse iudex ei iustitia intra octo dies menime facere distrinxerit, aut non conpleverit, conponat illi, qui causam suam reclamavit, solidos XX et regi aliûs XX. Et si talis causa fuerit, quam deliberare menime possit, ponat constituto et distringat hominem illum de sub sua iudiciaria intra duodecim dies in presen tiam regis venire. Nam si aliter fecerit et distringere neglexerit, conponat, sicut supra dictum est, solidos XL, medietatem regi et medietatem ei, qui causam suam reclamavit.

28. Si quis causam habuerit, et sculdhais aut iudex ei secundum edicti tinore et per legem iudicaverit, et ipse stare in eodem iudicio menime voluerit, conponat illi, qui iudicavit, solidos XX. Nam de ea causa, quae per arbitrium iudicata fuerit, et ipse sibi non credederit legem iudicassit et ad regem reclamaverit, non sit culpavelis. Et si iudex contra legem iudicaverit, conponat solidos quadraginta, medietatem regi et medietatem, cuius causam fuerit. Et si iudex contra legem iudicaverit, conponat solidos quadraginta, medietatem regi et medietatem, cuius causam fuerit. Et si forsitans iudex causam per arbitrium iudicaverit, et iudicium eius rectum non conparuerit, non sit culpavelis, nisi preveat sacramentum regi, quod non iniquo animo aut corruptus a premio causam ipsam non iudicassit, nisi sic ei legem conparuissit; et sit absolutus. Nam si iurare non presumpserit, conponat, ut supra dictum est.

Et hoc statuimus adque difinimus, ut si de supra scriptis capitulis, quae modo adfixemus, qualicumque causae se antea emerserunt aut factae sunt, in eo ordine finiantur et maneant, sicut anterior fuit consuetudo vel qualiter in antiquo edicti corpore contenetur. Quae amodo vero, id est a diae kalendarum martiarum indictione quarta evenerint vel fieri contegerit, sic terminentur et finem accipiant, sicut in presenti pagina statuere visi sumus; excepto de muliere libera, que servum tolit et secundum anteriorem edicto condemnata non est: ubicumque inventa fuerit, sit ancilla palatii et filii eius servi regis.

4 INCIPIT DE ANNO VNDECIMO
Quoniam quidem in hoc edicti corpore ea, quae nobis et nostris iudicibus vel ceteris langobardis congrua paruerunt, in quattuor voluminibus adiungere curavimus, et nunc, si aliquid pro gentis nostrae salvatione adhuc adicere possumus, credemus pro his dei misericordia adipisci et retributionem aeternam ab ipso domino iesu christo nihilominus promereri. Ergo in dei omnipotentis nomine ego, qui supra, liutprand excellentissimus gentis langobardorum rex anno regni mei deo protegente undecimo, diae kalendarum martiarum, indictione sexta, hoc iterum in quinto volumine adiungere curavimus; id est kapitulo primo:

30. De his feminis, quae velamen sancte religionis suscipiunt, aut quae a parentibus suis deo vovintur, aut ipsae se elegunt, religionis habitu aut vestem monastiga induere vedentur, quamquam a sacerdote consegrate non sint, sic nobis iustum paruit esse pro dei amore, ut in ipso habitu in omnibus perseverent, nec sit excusatio mali hominibus dicendo: "Quod sacrate non sunt, ideo, si copolantur, culpa non habent". Sed, ut supra premisemus: quae talem signum super se, id est velamen et veste sancte dei genetrices mariae, quocumque genio in se suscipiunt, et postea ad saecularem vitam vel habitu transire nullatinus presumat. Quia considerare devit omnes cristianus, quod si quiscumque saeculares parentem nostram saecularem disponsat, cum solo anolo eam subarrat et suam facit, et si postea alter eam oxorem ducit, culpaviles invenitur solidos sexcentos: quantu magis devit causa dei et sanctae mariae amplior esse, ut, quae ipsum velamen vel habitu in se suscipiunt, in eodem deveant perseverare. Si qua vero femina contra hoc, quod nostra instituit excellentia, egerit aut maritum se copolaverit, perdat omnem substantiam suam, et deveniat ipsa substantia ad potestatem palatii; de persona autem eiusdem femine, quae talem malum comiserit, iudecit rex, qui pro tempore fuerit, qualiter illi placuerit: aut in monasterio mittendo, aut qualiter secundum deum melius previderit. Simili modo et de victu vel vestimentu eius ipse princeps ordinet, qualiter ei placuerit. Si autem ille, in cuius mundio talis femina est, consentiens fuerit in suprascripto malo, et provatum fuerit, conponat wirgild suum; et ille, qui eam tollere presumpserit, conponat in palatio solidos sexcentos. Si autem mundoald in ipso malo consentiens non fuerit, medietatem de ipsis sexcentis solidis accipiat ipse, et medietatem rex. Qui autem talem feminam rapuerit, conponat solidos mille, ut precedat causa dei solidis centum, quoniam de raptu secularis feminae conpositio nongenti solidi in edicto lecuntur. Ipsa vero, quae non conservaverit ea, quae superius legitur, et malo suprascripto consenserit, poenae suprascriptae subiaceat.

31. Si quis rapuerit qualecumque femina libera saecularem, unde in anteriore edicto legitur conpositio solidorum nongentorum, ita volumus, ut de illis quadrigentis quinquagenta solidis, qui perteneunt ad parentes vel ad mundoald, ut accipiat ex ipsis solidis mundoald, qui fuerit, pro fatigio suo ex acceptione de ipsa poena solidos numero centum quinquaginta. Reliquos vero trecentos habeat ipsa femina, cui tales iniuria aut detractio facta est. Si autem patrem aut fratrem ipsa femina habuerit et in eorum mundium fuerit, tunc pater aut frater de ipsam conpositionem, quod sunt solidi quadringenti quiquaginta, faciant cum filia aut sorore sua qualiter voluerint. Nam alter mundoald aut parentes sic dividant ipsam conpositionem, sicut supra statuimus.

32. De his, qui de inlicito matrimonio nati sunt, vel nascuntur, id est de matrinia, filiastra vel cognata, quod est uxor fratris aut soror uxoris, quia et canones si habent de duabus sororibus, sicut et de duobus fratribus: qui de tale matrimonio natus fuerit, heredes legitimus patri suo non sit, nisi habeant ipsas res parentes propinqui; et si parentes non fuerint, succedat curtis regia.

33. Hoc autem deo iubante statuere previdemus, ut amodo nullus homo presumat relicta de consubrino aut insubrino suo uxorem ducere. Si quis autem hoc, quod inlicitum est, amodo facere presumpserit, amittat substantiam suam. Et qui de tale coniugio procreati fuerint, legitimi heredes non existant, nisi parentes propinqui. Et si parentes propinqui non fuerint, curtis regia succedat. Hoc autem ideo adfiximus, quia deo teste papa urbis romae, qui in omni mundo caput ecclesiarum dei et sacerdotum est, per suam epistolam nos adortavit, ut tale coniugium fieri nullatinus permitteremus. 

34. Item hoc censemus adque precipimus, ut nullus presumat cummatrem suam uxorem ducere, sed nec filiam, quam de sacro fonte levavit; neque filius eius presumat filiam illius uxorem ducere, qui eum de fonte suscepit, quia spiritualis germani esse noscuntur. Et qui hoc malum facere temptaverit, perdat omnem substantiam suam, et filii, qui de inlicito matrimonio nascuntur, heredes esse non debeant, nisi parentes propinqui; et si parentes propinqui non fuerint, curtis regia succedat. Ubi autem inventi fuerint, qui suprascripta inlicita coniugia contraxerint, de presenti separentur, et poenae suprascriptae subiaceant.

35. Si quis sine volontate regis in qualicumque civitatem contra iudicem suum seditionem levaberit aut aliquod malum fecerit vel eum sine iussione regis expellere quesierit, aut alteri homines de altera civitate contra aliam civitatem vel alium iudicem, ut supra, sine iussione regis seditionem fecerint aut eum expellere sine regis voluntate quesierint: tunc ille, qui in caput fuerit, anime sue incurrat periculum, et omnes res eius ad puplicum deveniant; reliqui autem, qui cum ipso fuerint in malo consentientes, unusquisque conponat in palatio wirgild suum. Et si casam cuiuscumque bluttaverint aut res eorum tulerint, qui cum palatio aut cum rege tenent et fidem suam cum iudice in palatio conservant, conponat omnes res ipsas, cui eas tulerit, in actogild, et wirigild suum, ut supra diximus, conponat in palatio. Hoc autem ideo previdimus in presente pagina edicti scribere, ut malum vitium non crescat, sed amputemus, et ut omnes in pace et gratia dei et regis vivere valeant.

36. Si quis dederit wadia, et eam recepere neglexerit, conponat, sicut in anteriore edicto legitur. Et si ille, qui ipsa wadia acceperit, reddere neglexerit per fideiussores et aput eum remanserit, sic conponat, quomodo et ille, qui wadia sua recipere neglexerit.

37. Si quis alteri homini wadia dederit et, antequam eam per fideiussorem liberit, violenter de manu illius abstraxerit, cui eam dedit, conponat ei, cui ipsa wadia abstraxerit, solidos XXIV. Hoc autem ideo adfigi precipimus, ne pro tali causa scandalum oriatur, aut anima pereat.

38. Si quis alii wadia dederit, et voluerit eam per fideiussores suos recipere, et duxerit ad eum, qui wadia recepit, fideiussores unum duo vel tres, et ipse dixerit: "Quia nescio qui sint" , ut damnum ei facere possit: tunc adducere ei debeat fideiussorem aut de illa civitate, unde ipse est, qui wadia dedit, aut de illa unde ipse est qui suscepit. Et si menime ita inventi fuerint, tunc suscipere debeat ipse, qui wadia accepit, fideiussorem hominem liberum, quem conlibertus eius cognitum habet, et dicit ei: "Quod ego scio quia ei credere potes"; et homo ille, qui wadia dedit, damnum non patiatur.

39. Si quis alii homini wadia dederit pro quacumque causa, et fideiussorem posuerit, et postea ad ipsum fideiussorem antesteterit, aut pignus de manu tulerit, et probatum fuerit, vigenti, conponat solidos. 

40. Si quis alii homini wadia dederit et fideiussorem posuerit, et ipse fideiussor eum pigneraverit, et pignera ipsa ad creditorem eius dederit, et postea ei ipse, cuius pignera fuerit, per virtutem tulerit, conponat ipsa pignera in actogild.

41. Si quis alium ante constitutum pigneraverit, et probatum fuerit, quod ante constitutum pignerasset, conponat ipsum pignum in actogild.

42. Si quis iudex aut actor puplicus in qualicumque civitatem aut locum inter homenis, qui aliquam discordiam habent, trewas tulerit, et unus ex ipsis hominibus, inter quos ipsas trewas tulta sunt, eas ruperit, medietatem de ipsas trewas conponat in puplico, et medietatem illi cuius causa est. Et ipsas trewas non sint minus quam solidi ducenti; qui autem amplius forsitan pro maioribus causis ponere voluerit, sit ei licentiam.

43. De donatione. Si quis alio homini qualiscumque rem donaverit et launigild su sceperit, et postea defendere minime potuerit, tunc aliam talem rem, qualem donavit, qualis in illa diae invenitur esse, reddat cui donavit, et amplius non calomnietur. Et si de conludio pulsatus fuerit, satisfaciat ad evangelia, quod nullum conludium cum alio homine de ipsa causa factum habeat, et sit solutus de culpa; sic tamen ut suprascriptam rem consimilem reddat cui donavit.

44. De servo fugace et advena homine, si in alia iudiciaria inventus fuerit, tunc deganus aut saltarius, qui in loco est, conprehendere debeat et ad sculdahis suum perducat, et ipse sculdahis eum iudici suo consignet. Et ipse iudex potestatem habeat eum inquirendum, unde ipse est: et si inventus fuerit, quod servus sit aut fur, mox mandet ad iudicem aut ad dominum eius, unde ipse fuerit, et habeat pro presura de ipso servo per caput solidos duos. Si autem post inquisitam causam ipse homo qui conprehensus aut inquisitus fuerit liber aparuerit, nulla sit culpa ei, qui eum presit aut inquisivit. Si vero deganus aut saltarius hoc facere distulerit, conponat solidos IV, medietatem sculdahis suo, et medietatem cuius causa est. Et si sculdahis neclectum posuerit, conponat solidos VIII, medietatem iudici suo et medietatem cuius causa est. Si vero iudex ad eum inquirendum vel mandatum faciendum, unde ipse homo est, distulerit, conponat in palatio solidos XII. Et si ille iudex, cui mandatum venerit, neclectum fecerit ad ipsum hominem recollegendum, aut arimanno suo mandatum faciendum: "Quia in tali loco homo tuus conprehensus est", et hoc neclexerit, conponat in palatio solidos XII. Et sit spatio de ipso mandato faciendo in istis partibus in uno mense; trans alpes vero, in partibus tusciae, in menses duo.

45. Si quis astalaria alterius capelaverit, conponat ei cuius astalaria fuerit, solidos VI. 

46. Si quis fossatum in terra alterius fecerit et suam non potuerit probare, conponat ei cuius terra est, solidos VI.

47. Si quis sepe in terra alterius miserit et suam probare non potuerit, conponat ei cuius terra est, solidos VI.

48. Si quis liberum hominem foris provincia vindederit, conponat wirigild eius, tamquam si eum occidisset.

49. Si quis servum alienum foris provincia vindederit, et provatum fuerit, in quadruplum eum conponat, sicut adpretiata fuerit ipsa persona.

50. De servo in sagramento misso. Si quis servum alienum sine voluntate domini sui in sacramentum miserit, aut manum in caldaria mittere fecerit, conponat domino eius solidos XX.

51. Si quis servum alienum in manu regis dederit et provatum fuerit, quod non suo servo dedisset, conponat regi qui pro tempore fuerit, solidos C; et ipse servus revertatur ad proprium dominum suum, et sit servus sicut antea fuit. Et insuper, qui eum in manu regis dedit, conponat domino eius solidos viginti.

52. Si quis servum alienum sine volontatem domini sui liberum dimiserit aut per se aut qualitercumque, excepto per manum regis, et provatum fuerit quod servum alienum libertasset, tunc ipse servus revertatur ad proprium dominum suum, et sit servus sicut antea fuit; et ille qui eum inlicite libertavit, conponat domino eius solidos viginti.

53. Si quis servum alienum sine volontatem domini sui clerigaverit, conponat domino eius pro inlicita presumptione solidos viginti, et ipse servus revertatur ad proprium dominum suum, et ipse dominus eius habeat eum sicut voluerit.

Explicit de anno undecimo
5 INCIPIT DE ANNO DVODECIMO  
Scimus enim et firmiter retinemus, quoniam, qui per gradus et tempora in bono proficit opere, et semper ad meliora tendere videtur, quod dei in eo operatur pietas, et eius misericordia eum inlustrat, qui omnes vult salvos fieri et ad agnitionem suae veritatis venire. Ergo si pro gentis nostrae salvatione aut pauperum fatigatione aliquid possumus conicere, quod in edicti corpore adiungamus, quamquam in quinque voluminibus adiunximus, credimus quod misericordia dei in bono nobis pro hac causa retribuat, eo quod pro solo dei timore et amore hoc facimus, ut omnes cause per rationem et iustitiam terminentur, nec sit aliquis error, sed magis clarescat omnibus sua iustitia, unde sine intermissione nomen domini benedicatur. Ideoque ego liutprand in dei nomine excellentissimus gentis christianae et catholicae langobardorum rex, anno regni mei christo protegente duodecimo, die kalendarum martiarum, indictione septima, una cum iudicibus et reliquis langobardis fidelibus nostris hoc adiungere in edicti curavimus pagina, in volumine quidem sexto, quod antea fuerat multis supervenientibus causis obmissum; id est in primis:

54. De possessionem. Si quis cartolam donationis per gairethinx facta aut per susceptum launigild, vel forte conparatione ostenderit, et res ipsas unde legitur non possederit, et dixerit, quod ei monimem suum absentatum fuisset: si per triginta annos et super possessio ipsa fuerit, non habeat adversus eum qui possedit, facundia loquendi cum monimem ipsum, quod ostendere videtur; nisi ipse firmiter possedeat, qui per triginta annos possedit, quia iam gloriose memorie grimoald rege per triginta annorum possessione institutum est. Nam si intra triginta annos possessio ipsa fuerit, pontificium habeat cum monimine suo dicendum quod voluerit; et ipse, qui possederit, secundum edictum respondeat.

55. Si quis servum suum fulfreal thingaverit, et haamund a se fecerit, vel quocumque modo eum a se absolserit, in manu regis dandum, aut in ecclesia circa altare ducendum, et postea ipse libertus voluntatem patroni sui fecerit, manifestare debeat libertus ipse libertatem suam sepius iudici et ad vicinos suos, qualiter absolutus esse videtur; et postea nullo tempore ipse patronus aut heredes eius contra eum qui libertatus est, querellas possit movere, dicendo quod ei debeat obedire pro eo, quod sua sponte pro beneficio de domino suo voluntatem eius fecerat; sed firmis ei sua permaneat libertas.

56. Si quis alium de furto pulsaverit, et per pugnam eum vicerit, aut forte per districtione a puplico furta manefestata fuerit et conpositio facta fuerit, et postea ipse furtus apud alium hominem inventus fuerit, et certa veritas apparuerit, quod ipse qui prius conposuerat, rem ipsam non furavit: omnia, quidquid ipse conposuit, recipiat ab eo cui conposuerat, et ipse conponat, apud quem furtus ipse postea inventus fuerit. Nam si aliquit pro sagramentum suum dederit, habeat ipse, cui dederit. Nam si certa veritas non apparuerit, quod alter homo furtum ipsum fecissit, et per districtionem manefestaverit et conposuerit, habeat sibi ipsam conpositionem, cui conposuit.

57. Si quis debitum fecerit, et res suas vindederit, et talis fuerit ipse debitus, quod sanare non possit, et filius eius per uxorem suam aliquid conquisierit, vel postea sibi per quocumque genio laboraverit, posteus genitor eius omnes res suas venundavit, vel pro debito suo creditoribus suis dederit, aut a puplico intromissi fuerent: non habeant licentiam creditoris eius, res quas filius de coniuge sua habere vedetur, vel quod postea conquisivit aut laboravit, repetendum aut distrahendum, sed habeat sibi filius eius iure quieto; sic tamen, ut si a creditoribus pulsatus fuerit, preveat sacra mentum, quod de rebus patris aut matris suae, si ipsa in mundio patris eius mortua fuerit, nihil aput se habeat nec alicubi comendassit aut abscondissit, et sit absolutus. Et si postea aput eum inventum fuerit de rebus paternis, conponat in actogild.

58. Si infans, dum intra etate est, res suas cuicumque dederit aut infiduciaverit, postea, cum in legitima etate venerit, secundum legem cartolam ipsam inrumpere voluerit et in rebus ipsis introire, non habeat pontificium, qui emit aut infiduciavit, quod dederat, requirendum; quia quando conparavit aut infiduciavit, tunc debuit perspicere, quia puer ipse intra etatem erat, et contra legem faciebat: et posteûs constitutum est, ut qui intra etatem fuerit, menime vindere aut infiduciare possit, talem causam eum habere dicemus, qui emit aut infiduciavit, qualem et ille habere vedetur, qui de servo aut haldione emere aut infiduciare dinuscitur.

59. Si quis gastaldius, vel actor curtem regiam habens ad gobernandum, ex ipsa curte alicui sine iussionem regis casa tributaria, vel terram, silvam, vitis vel prata ausus fuerit donare, aut si amplius quam iussionem fuerit, dare presumpserit, vel si requirere neglexerit, quod per fraudem tultum est, omnia ipse, qui hoc contra iussionem regia facere ausus fuerit, in dublum actogild conponat, sicut qui res regias furavit. Et si ipse antea mortuus fuerit, quam fraus ipsa appareat, heredis eius conponat, sicut supra legitur. Nam si per actorem fraus facta fuerit, et anteaquam ad nostram perveniat noditiam, fraus ipsa per gastaldium inventam fuerit, habeat ipse gastaldius de conpositione quam actor conponere devit partem tertiam, et duas partes sint in curtis regia. Et si per qualicumque hominem prius ad nostram pervenerit notitiam, quam per gastaldio inventa sit, tunc conpositio ipsa in integrum nobis et curti nostre perteneat. Quod si iudex aut actor vel heredis eorum pulsati a nobis fuerint, quod neglectum fecissint ad exquirendas res nostras, et ipsi dixerent, quod ipsam fraudem nescissent et nullum neclictum fecissent, preveant in tali ordine sacramentum, et dicant: "Quia pater noster fraudem istam numquam scivit nec consensit, nec neglictum posuit ad exquirendum, nec nos per legem culpavelis esse devemus" , et sint postea absoluti.Hoc enim capitulum amodo statuimus, ut firmis sit; nam quidquid antea actum est, in nostro arbitrium reservamus. Et hoc proinde statuere previdemus pro eo, quod multas fraudes a gastaldiis vel actoribus nostris factas invenimus, unde iam multas fatigationis habuimus. Nam quod a nostris decessoribus cuicumque datum est, stabili ordine volumus permanere, sicut et illum, quod nos dedimus aut inantea dederemus.

60. Si aldius cuiuscumque cum libera muliere aut puella fornigatus fuerit, conponat solidos quinquaginta ei, in cuius mundium ipsa fuerit, et illa repotit vitium suum, pro eo quod aldioni consensit.

61. Si quis alii wadia de sacramentum dederit, et sacramentalis dicti fuerent, et postea ipse, qui nominatus est, cum ad sacramentum venerit et evangelia posita fuerit, se subtraere quesierit, ut sacramentum rumpatur, sicut in anteriore edictum est con stitutum: tunc preveat prius ille, qui iurare debet, ad illos sacramentalis suos sacramentum, quod cum eo munditer iurent. Et si sacramentalis ipsi audire noluerent, et se aliquis in omnibus subtrahere quesierit, ut ipse causam suam, qui iurare debuerit, perdat, iubemus ut manefestare debeat ipse sacramentales, qui se subtraere voluerit, certam veritatem, pro qua causa iurare menime presumit; et si manifestare menime potuerit, preveat sacramentum, quod nullum conludium habeat cum hominem illum, qui sacramentum audire debeat, nisi quod animam suam timendo non presumat sacramentales esse. Et si postea, qui iurare debet, habeat spatium noctis duodecim, qui prope sunt; et qui de longinquo sunt, quomodo sunt de tuscia vel de austria, noctis viginti quattuor; et querat alium sacramentalem, quem in loco ipsius ponat et sic sacramentum deducat, sicut wadia dedit. Et si iurare ausus non fuerit aut manefestare non potuerit, quidquid ipse, cui sacramentum in terra dederit, damnum passus fuerit, de propriis rebus suis restituat.

62. Reminiscimur enim, qualiter iam statuimus qui hominem liberum occiserit, ut res suas in integrum perdat; et qui se defendendum hominem occiserit, conponat secundum qualitatem personae. Nunc autem statuere previdemus, quomodo sit ipsa qualitas consideranda. Consuitudo enim est, ut minima persona, qui exercitalis homo esse invenitur, centum quinquaginta solidos conponatur, et qui primus est, trecentos solidos. De gasindiis vero nostris volumus, ut quicumque minimissimus in tali ordine occisus fuerit, pro eo quod nobis deservire vedetur, ducentos solidos fiat conpositus; maioris vero secundum qualis persona fuerit, ut nostra consideratione vel successorum nostrorum debeat permanere, quomodo usque ad trecentos solidos ipsa debeat ascendere conpositio.

63. Si quis testimonium falsum contra quemcumque redderit, aut in cartola falsa se scientem manum posuerit, et ipsa fraus manefestata fuerit, conponat wirigild suum, medietatem regi et medietatem cuius causam fuerit. Et si talis persona fuerit, ut non habeat unde conpositio facere, tunc puplicus debeat eum dare pro servo in manu eius, cui culpam fecit, et ipse ei deserviat sicut servus. Et ille qui aliûs rogat testimonium falsum dicere, aut pro causa sua manum in cartula falsa ponere, sic conponat, sicut et ipsos testis iussimus conponere, pro eo quod ipsum malum per ipsum fiet inquoatum.

64. Hoc enim rectum nobis paruit esse de his servis, qui in furtum conprehenduntur unde in anteriore edicto legitur, quod aut occidatur aut redemat eum dominus suus solidis XL: ut si amodo cuiuscumque servus conprehensus fuerit in eo tinore, ut mori debeat: aut redimat eum dominus suus ut dictum est solidis quadraginta, aut si eum redimere noluerit, ipse dominus eius eum occidat. Et si dominus eius eum noluerit occidere, occidat eum ille, qui eum conprehensum tenet; et si nec ille voluerit, tunc accipiat eum curtis nostra, et, quomodo nostra iussio fuerit, de eo debeat ordinare. Ipse vero dominus eius conponat, sicut edictum continet, ei, cui ipsum furtum factum fuerit. 

Explicit de anno XII
6 INCIPIT DE ANNO TERTIODECIMO
Ego liutprand in christi nomine rex gentis langobardorum, anno regni mei tertio decimo, diae kalendarum martiarum indictione octaba: dum rememorassem, quod venientis homenis nostri in presentia nostra adduxerunt causas inter se altercantes, quae nec per usum fuimus certi ad terminandum, nec in edicti corpore ante insertae: proinde providimus eas usque ad diem supra scriptum kalendarum martiarum suspendere, dum usque nostri ad nos coniungerent iudecis, et una cum ipsis certum ibi terminum deberemus inponere, unde postea nulla essit intentio. Sicut et factum est, et subter leguntur capitula. Primum omnium:

65. De eo qui filiam in capillo in casa habuerit, et filium non reliquerit legetimum, ut de rebus suis amplius per nullum titulum cuiquam per donationem aut pro anima sua facere possit, nisi partis duas; tertia vero relinquat filiae suae, sicut iam gloriose memorie rothari rex instituit. Quia qui thinx facit, et postea filiam nascitur, in tertiam partem ipsum thinx rumpit secundum anteriorem edictum, et si duas aut amplius, in mediaetate: ideo nos, dum in ipso edicto legitur de thinx quod est donatio, nobis conparit, quod per nullam donationem nec per launegild possit filiam suam de ipsam tertiam portionem substantiae suae exherede facere, et si duas aut amplius fuerent, de medietatem.

66. De liberum hominem, qui oxorem de servo aut de haldione suo vivente ipso marito tolerit, et filiûs aut filias exinde nati fuerent, nullatinus ei heredis succedant, sed nec libertatem suam habeant, nec per nullum genio eis de rebus suis aliquit facere possit: quia in dubium venit causam ipsam, cuius filius aut filias sit, quando ambo vivent, et dominus et servus, qui ante habuit et qui postea tulit.

67. Si quis alii cautionem fecerit, et non ei obligaverit de rebus suis, nisi dixerit in ipsa cautionem: "in quibuscumque rebus ipsius invenire potuerit"; et postea vindederit alii homini de rebus suis, habeat ipse, qui eas emit. Nam si obligatae fuerit nominativae, non eas possit vindere, dum ipsam cautionem non sanaverit. Et qui cautionem facere voluerit, aut nominatibae oblicet de rebus suis, qualiter inter eos convenerit, aut faciat in ipsa cautionem de tantis rebus, quantum in illa diae solidi ipsi fuerint.

68. De aldionibus, qui de persona sua aldiones sunt, si aliqua conpellatio facta fuerit, patronus eius eum defendat, aut per sagramentum aut per pugnam, qualis causa fuerit.

69. Si aldius cuiuscumque in casa alterius nesciente domino suo fuerit, cum inven tus fuerit, sic debeat dare homo ipse, qui eum habuerit, operas quomodo et de servo.

Explicit de anno XIII
7 INCIPIT DE ANNO QVARTODECIMO   
Iam quidem septies in antico edicti corpore aliqua praevidemus aucmentare capitula, quae nobis et nostris iudicibus atque fidelibus secundum deum recta conpararuerunt. Nunc quidem, eo quod multae causae ad definiendum incognitae erant, quia alii per consuitutinem, alii per arbitrium iudicare estimabant, ita previdemus, ut nullus error esse deberet, sed omnibus manifesta clariscere lex. Ideoque haec statuimus adnotare capitula, anno scilicet regni nostri deo largiente quartodecimo, diae kalendarum martiarum, indictione nona. Quin etiam et iudicis atque fedelis nostri de partibus austriae et neustriae nobiscum adfuerunt, et haec omnia inter se conlocuti sunt, et nobis renuntiantes, nobiscum pariter statuerunt atque difinierunt; et cum presentaliter fuissent capitula ista relicta, omnibus placuerunt, et preventes adsensum statuerunt nobiscum, ut nihilominus per ordinem scriberentur.

70. Si inter fratres per quadraginta annos possessio fuerit de rebus seu de casis vel de terris, quae indivisa sunt, vel per parentes, qui per quadraginta annos possedit, qualiter presumit dicere per sagramentum ad sancta dei evangelia: "Quod habeo aut de patre aut de fratre, aut qualis parens fuerit, quod ipsas res suas factas habuit aut per donatione aut commutatione aut conparatione aut de extimatione, aut quomodo praesumpserit dicere aut firmare"; leceat eum postea ipsas res habere et possedere. Alias vero res, quae divisae fuerunt inter fratres aut nepotes, vel ubi mensura tracta est, sortes stantes adaequentur. Nam ubi per quadraginta annos mensura menime ambolavit et causa provatam fuerit, quod iure quieto possedissit, sicut superius legitur, per sagramentum finiatur; excepto si communiter aliquid possedent.

71. Si quis alio asto conpellaverit de pugna, quod solet fieri per pravas personas, preveat sagramentum ipse, qui conpellat solus, et dicat iuratus, quia non asto animo eum per pugna faticare querat, nisi quod certam habeat suspitione, sive de furto fuerit, sive de incendio, aut unde ipsa conpellatio agitur. Et si hoc iuraverit, postea vadat exinde pugna; si autem menime iurare praesumpserit, non fiat ipsa causa per pugna iudicata aut finita.

72. Si quis liber homo ad liberum hominem consilium dederit periurare, aut casa alterius incendere, ubi homo cum rebus suis inhabitat, aut mulierem alienam vel puella tollere vel rapere, et causa provata fuerit, conponat pro ipso inlecito consilio, quod contra rationem ministravit, solidos centum: ita sane, ut inter ista capitula, quae diximus, unde conpositio datur per ipsum qui ipsum malum agit, solidos nongentos, ipse consiliator conponat solidos centum; et unde conpositio fiet de solidos trecentos, con siliator conponat solidos quinquaginta, et si minus de trecentos solidos fuerit ipsa conpositio, consiliator conponat solidos XL, minus non; mediaetatem ex omnibus susprascriptis capitulis in palatio regis, et mediaetatem cuius causa fuerit. Et si ipse de quo dicitur, quod suprascripta mala consiliassit, vetare voluerit, quod talem consilium non dedissit, preveat sagramentum cum legetimis sagramentalibus suis, iuxta qualis causa fuerit, et sit absolutus; nam per pugna non fatigetur. Nam si rei veritas manifestata fuerit, conponat ut sopra.

73. De donatione quae sine launigild aut sine thingatione facta est, menime stare deveat. Quiate sic specialiter in edictum non fuit institutum, tamen usque modo sic est iudicatum: ideo pro errore tollendum hoc scribere in edicti paginam iussimus. Et qui fuerit propinquus parens, ipse succidat, et si ille supraestis fuerit, qui ipsam donationem sine launigild dedit, possit eam a se recollegere. Excepto si in ecclesiam aut in loca sanctorum aut in exeneodochio pro anima sua aliquit quiscumque donaverit, stabile deveat permanere, quia in loga sanctorum aut in exeneodochio nec thinx nec launigild inpedire devit, eo quod pro anima factum est.

74. Si infans, dum intra aetate est, res suas cum fratribus aut cum parentibus suis di videre voluerit, aut si ipsi cum ipso infante dividere voluerit, faciat iudici noditiam; et ipse iudex faciat venire parentis ipsius, et una cum ipsis aut per se ipsum aut per missum suum, bonam personam deum timentem, res ipsas dividant; sic tamen, ut omni tempore sortis stare debeant, et adequatio percurrat.

75. Si infans, dum intra aetatem est, causam habuerit cum qualecumque hominem, similiter faciat iudex parentis ipsius propinquos venire, et accedat aput locum cum ipsis parentibus, et deliberit causam ipsam per iustitiam, et faciat noditiam, in quorum presentiam causam ipsam deliberaverit, et iudicatum suum emittat, ut ipse, qui causam suam quaerit, non perdat iustitiam suam pro eo, quod ipse infans intra aetate esse vedetur. Iudex autem, quomodo ordinaverit, aut qualiter fecerit causam in his capitulis de eo, qui intra aetate est, habeat retribotorem deum omnipotentem, sive in bono sive in malo. Et missus ille, quem iudex direxerit pro diffiniendum causis, quae supra precipimus, si in aliqua parte cor suum in fraude declinaverit, aut fecerit ea, quae oportuna non sunt, ut ipse infans damnum habeat, quae intra aetate est, et non fecerit aequalitatem et provatum fuerit, quod fraudem fecissit aut conludium contra ipsum infantem statuissit, de proprio suo restaurit, quod fraudolenter divisit. Hoc ideo proinde dicimus, ut infans ille, qui causam suam nescit legitime procurare, damnum non habeat.

76. De religiosa femina, quae vestem et habitum sancte religionis in se suscepit, si contegerit ex peccato, ut adulterium volontariae comittat, qui ipsa sanctemonialem feminam adulteraverit, conponat solidos CC; quia de secularibus feminis edictus conte netur, ut conponatur pro adulterium sol. C, et nos prospeximus veram esse iustitiam, ut in dei omnipotentis causam et sancte eius genetricis mariae, cuius vestem suscipiunt, duplicentur. De pecunia autem eiusdem religiosae feminae, quae, quod absit, volontariae adulterium penetraverit, sic fiat, sicut iam antea de religiosis feminis statuimus, quae se marito copolaverit.

77. Si duo fratres, aut si pater et filius thingati fuerent, si unus ex ipsis sine filiis, filiabus mortuos fuerit, curtis regia ei succedat. Ideo autem hoc scripsimus, quia etsi adfictum in edictum propriae non fuit, tamen omnes iudices et fidelis nostri sic dixerunt, quod cawerfeda antiqua usque nunc sic fuissit.

78. De possessione. Qui aliquit de puplico habitet per sexagenta annos quietos possedit, leceat eum inantea sine aliqua molestatione habere et possedere. Hoc autem ideo statuimus, quia possessio aliorum hominum secundum langobardorum legem in triginta annos finitur; causas quidem regalis, unde conpositio expectatur, dublicatas statuit decessor noster rothari rex conponere: propterea nobis rectum cum nostris iudicibus conparuit esse, ut et in ista causa de possessione duplicentur ipsi anni, ut fiant LX. Et si aut iudex aut actor noster ipsum, qui possessionem talem habit, pulsaverit, quod ipsam rem iniuste possedissit aut invasissit, et non sint conpleti sexaginta anni: tunc ille, cuius possessio est, dicat iuratus ad sancta evangelia aut de se aut de patre aut de avio, quod ipsam rem per principem, qualem ausus fuerit nominare, ipse aut parentis ipsius per sexaginta annos possedissit, nec eam per legem dimittere deveat, et sit postea securus. Et si hoc facere ausus non fuerit, aut forte gastaldius aut actor provare potuerit, conpleti sexaginta anni possessio ipsa non sit, et veritas apparuerit, quod de puplico fuissit: aut ostendat preceptum aut amittat ipsam rem, si sexaginta anni in ipsa possessione non fuerit conpleti. Et si forsitans aliquis de servo aut de aldione domno regis conparavit, et provata causa fuerit, relaxit ipsam rem in puplico, quia de servo aut de aldione regis possessio vinditionis esse non devit, sicut nec de aliorum servis vel aldionibus.

79. De eo homine, qui cavallo in mercato conparare voluerit, ut ante duos aut tres homines eum emere deveat, nam non segrete; et si aliquis postea ipsum cavallum cognoverit, habeat testimonia, in cuius presentia conparavit, et ei postea furti calomnia non fiat. Et si ad ipsos testes non credederit, qui furtum querit, firment ipsi testes per sagramentum, excepto si tales homenis fuerent, quibus rex aut iudex sine sagramento credere possit. Et si homenis non habuerit, in quorum presentia conparavit, nisi simpliciter dixerit: "Quod conparavi de franco aut nescio de qualem hominem", conponat ipsum cavallum pro furtum.

80. De furonibus. Ut unusquisque iudex in civitatem suam faciat carcirem sub terra; et cum inventus fuerit, ipsum furtum conponat, et conpraehindat eum et mittat in ipso carcire ad annos duo vel tres, et postea dimittat eum sanum. Et si talis persona fuerit, ut non habeat, unde ipsum furtum conponere, debeat eum dare in manus il lius, cui ipsum furtum fecit, et ipse de eo faciat quod voluerit. Et si postea iterum ipse in furto tentus fuerit, decalvit eum, et cedat per disciplinam, sicut devit furonem, et ponat ei signum in fronte et faciae. Et si nec sic emendare voluerit, et post ipsas districtiones in furtum tentus fuerit, vindat eum foris provincia, et habeat sibi iudex praetium ipsius; verumtamen ut provata causa sit, et non eum sine vera provatione deveat vindere.

81. Si quis homo cavallum perdederit aut aliam qualemcumque rem, vadat ad iudicem, qui in loco positus est, ubi furtum factum fuerit, et dicat ei omnia, qualiter ei contegit. Et si iudex neclectum fecerit ad inquirendum ipsum furtum, conponat de proprio suo furtum ipsum. Et si dixerit, quod nullum neclictum fecissit, preveat sacramentum, quod neclictum ad inquirendum non fecissit, nisi quod invenire non potuissit, et sit apsolutus. Quod si iurare ausus non fuerit, conponat ut supra ipsum furtum de proprio suo.

82. Si quis carrum et boves in silva sua invenerit, et lignamen superposito aut cum qualemcumque rem honerato, et ipsos boves aut carro conprehindere et ad propriam suam duxerit, non sit culpavelis pro eo, quod in rebus suis invenit.

83. De omnibus iudicibus, quando in exercito ambolare necessitas fuerit, non dimittant alios homenis, nisi tantummodo qui unum cavallo habent, hoc est homines sex, et tollant ad saumas suas ipsos cavallos sex; et de minimis hominibus, qui nec casas nec terras suas habent, dimittant homenis decem: et ipsi homenis ad ipsum iudicem faciant per ebdomata una operas tres, usque dum ipse iudex de exercito revertitur. Sculdahis vero dimittat homenis tres, qui cavallûs habent, ut tollant ad saumas suas cavallos tres; et de minoribus hominibus dimittant homenis quinque, qui faciant ei operas, dum ipse reversus fuerit, sicut ad iudicem dixemus, per ebdomata una operas tres. Saltarius quidem tollat cavallo uno, et de minoribus, qui ei operas faciat, tollat homine uno, et faciat ei operas, sicut supra legitur. Et si amplius iudex vel sculdahis aut saltarius dimittere presumpserit homines sine regis permisso aut iussione, qui in exercito ambolare devit, conponat wirgild suo in sagro palatio.

Haec omnia superius conpraehinsa, quae antea per iudicium finita et statuta sunt, et terminum positum est, sic maneant, sicut antea sunt statuta; quae autem modo emerserent, sic terminentur, sicut nunc in presenti paginam adfiximus.

Explicit [de] anno XIV
8 INCIPIT DE ANNO QVINTODECIMO
Iam enim [...] vicibus illa in antico edicti corpore aucmentare previdemus, quae credimus deo et bonis hominibus placita esse: modo quidem una cum nostris iudicibus et reliquis langobardis fidelibus nostris, diae kalendarum martiarum, anno deo protegente regni nostri quinto decimo, indictione decima, iterum pro quietudine paupe rum et omnium langobardorum fidelium nostrorum tranquillitatem prospeximus in edicti corpore illa adiungere, unde antea erat incerta definitio, quoniam alii volebant per usum, alii per arbitrium iudicare. Sed melius nunc est, ut ille inponatur terminus, unde nostri subiecti non fatigentur; et qualiter omnium unus fuit una nobiscum consensus, ita amodo et in futuro deveat permanere. Primum omnium statuere previdemus pro christianae et catholicae legis defensione, quatinus nullus a fide christi oberrare presumat, sed firmiter in ea permanentis deum possemus habere defensorem atque propitium.

84. Si quis timori dei immemor ad ariolûs aut ad ariolas pro aruspiciis aut qualibuscumque responsis ab ipsis accipiendis ambolaverit, conponat in sagro palatio medietatem pretii sui, sicut adpretiatus fuerit, tamquam si eum aliquis occisissit, et insuper agat penitentiam secundum canonum instituta. Simili modo et qui ad arbore, quam rustici sanctivum vocant, atque ad fontanas adoraverit, aut sagrilegium vel incantationis fecerit, similiter mediaetatem pretii sui conponat in sagro palatio. Et si quicumque, sciens ariolum aut ariolam, non eos manefestaverit, aut illos celaverit, qui ad ipsos vadent, et non manefestaverit, supra scriptae poene subiaceat. Qui autem servum suum aut ancillam ad ipsos ariolûs aut ariolas transmiserit ad aliqua responsa ab eis recipienda, et provatum fuerit, suprascripta poenam conponat. Si vero servus aut ancilla sine volontate dominorum suorum, et tantum ex sua auctoritatem ad ariolum aut ariola ambolaverit, similiter ad aliqua responsa accipienda, tunc dominus eorum venundare eos deveat foris provincia. Et si neglexerit dominus eorum hoc facere, suprascriptae poenae subiaceat.

85. Si quis iudex aut sculdahis atque saltarius vel deganus de loco, ubi arioli aut ariolas fuerit, neglexerit amodo in tres mensis eos exquirere et invenire, et per alios homines inventi fuerent, tunc conponat unusquisque de locum suum mediaetatem pretii sui, sicut supra legitur. Et si manefestatum fuerit, quod sciat iudex aut sculdahis vel saltarius aut deganus, ubi ipsi arioli aut ariolas sunt, et eos non condemnaverit aut premium tolerit, aut quasi causa piaetatis vel pro qualicumque genio absolserit: tunc integro wirgild suo in sagro palatio conponat. Nam si per iudicem inquisiti aut inventi fuerent sine noditia sculdahis, tunc habeat ipse iudex potestatem foris provincia eos vindendum et praetium sibi tollendum atque habendum; nam si per sculdahis inventi fuerent, mediaetatem de ipso praetio tollat iudex et mediaetatem sculdahis. Et si deganus aut saltarius ipsos ariolûs aut ariolas vel suprascriptûs sagrilecûs invenerit et sculdahis suo menefestaverit, tunc tertiam partem ipse saltarius aut deganus de ipso pretio, per quem inventi fuerent, habeat sibi, et duas partis tollat ipse sculdahis. Et ita prospeximus, ut unusquis iudex et sculdahis faciat mittere preconem, ut qui usque modo ipsa nec dicenda opera egerunt, sive masculus sive femina, ut amodo non fiat; et si amodo non fecerent, non vadant venales. Nam si post ipsum preconem in talibus malis operibus inventi fuerent, poenae suprascriptae subeaceant. Et ita volumus atque precepimus ut unusquisque sculdahis et saltarius atque deganus iurare debeat iudici suo ad sancta dei evangelia, quod in ista causa nullum neclictum ponant; quia iu stum est, ut dum in nostra causa neclictum ponere non presument nec nobis celare, qui contra nos agent aut consiliant: quantum magis non debent neclictum in dei causa ponere, quae plus est, ad inquirendum.

86. Si quis cavallum alienum in damnum suum invenerit, et iuxta anteriore edictum ad clausura minaverit, et illam rationem fecerit quam edictus anterior cernit, sic exinde procedat iudicium, sicut gloriosae memoriae rothari rex instituit. Nam si amplius aliquid in ipso cavallo facere presumpserit, quam edictus anterior contenit, si ipse cavallus nihil mali passus fuerit, conponat pro ipsa inlecita presumptione, iuxta qualis ipse cavallus fuerit, medietatem praetii, quantum ipse cavallus adpretiatus fuerit a, et ipsum cavallum sanum restituat dominum eius. Nam si ipse cavallus mortuus aut lesus fuerit, sic conponat, sicut in anteriore edictum legitur, et insuper pro ipsa inlecita presumptione conponat ut supra.

87. Si quis cum servus aut aldione vel cum pertenentem alieno de qualiscumque re convenerit sine noditia domini eius, quae in anteriore edicto non contenetur, et provatum fuerit, quod res domini sui naufragassit, tunc reddat ipsam rem, qui eam suscepit, absque praetio domino eius, ita ut satisfaciat per sagramentum, quod amplius exinde non tolissit. Postea dominus eius faciat de servo aut de aldione suo, quod illi placuerit.

88. De servis fugacibus, quia iam antea capitulum istum adfiximus, sed non est specialiter dictum, in quali spatium dominus eius eum perquirere debeat, ut iustitiam faciat, qui eum conpellat: modo vero ita prospeximus, ut si fuerit in beneventum aut in spoliti, habeat spacium dominus eius in mensis tres. Quod si fuerit intra tuscia, habeat spatium in mensis duo; et si fuerit ista parte alpe, habeat spatium perquirendum in mense uno, et faciat iustitiam, qui eum de servo suo conpellat.

89. Si quis coniogi suae metam dare voluerit, ita nobis iustum esse conparuit, ut ille, qui est iudex, debeat dare, si voluerit, in solidos quadringentos, amplius non, minus quomodo convenerit; et reliqui novilis homenis debeant dare in solidos trecentos, amplius non; et si quiscumque alter homo minus voluerit, quomodo convenerit. Et ipsa meta sub aestimatione fiat data et adpretiata, ut nullo tempore exinde intentionis aut causationis procedat.

90. Si quis res alienas, casas aut terras, aut pecunia aut familias malo ordine possederit, et per legem et iustitiam et per iudicium exinde convictus et expulsus fuerit aliud exinde non conponat, nisi retro tempus reddat frugis et laboris sub sagramento, ab illo diae, quod exinde conpellatio facta et manefestata est.

91. De scrivis hoc prospeximus, ut qui cartolas scribent, sive ad legem langobardorum, quoniam apertissima et pene omnibus nota est, sive ad romanorum, non aliter faciat, nisi quomodo in ipsis legibus contenetur; nam contra legem langobardorum aut romanorum non scribant. Quod si non sciunt, interrogent alteros, et si non potuerent ipsas legis pleniter scire, non scribant ipsas cartolas. Et qui aliter facere presumpserit, conponat wirgild suum; excepto si aliquid inter conlibertûs convenerit: ut si quiscumque de lege sua subdiscendere voluerit et pactionis aut convenentias inter se fecerent, et ambe partis consenserent, isto non inpotetur contra legem, quia ambe partis volontariae faciunt: et illi, qui talares cartolas scribent, culpavelis non inveniantur esse. Nam quod ad hereditandum pertinet, per legem scribant. Et quia de cartola falsa in anteriore edictum adfixum est, sic permaneat.

92. Si quis liber homo, in terra aliena resedens livellario nomine, humicidium fecerit et fugam lapsus fuerit, tunc ille, in cuius terra ipse humicidia habitavit, habeat spatium in mense uno ipsum homine perquirendum; et si eum invenerit, licenciam habeat ipsum hominem, quamvis liber sit, conpraehindendum et tradendum in manus illius cui humicidium fecit. Et si hoc non fecerit, dare deveat mediaetatem de omnibus rebus movilibus, excepto tectoras, quas in ipsa casa ipse humicida habuit. Quod si nec hoc voluerit facere ipse, cuius terra est, dare deveat livellario nomine ipsa terra ei, cui homicidium factum est, ut reddat ei exinde, sicut ille reddebat, qui ipsum humicidium fecit. Tamen de his trebus capitulis in illius sit potestatem elegendi, cuius terra st, ut faciat exinde unam, qualem voluerit.

93. Si quis mulierem aut puellam aut religiosa femina, quae in alterius mundium est, in sacramento mittere presumpserit, conponat ad mundoald eius solidos numero quinquaginta, et in palatio sol. numero L.

94. Si quis fream alienam sine volontatem de mundoald eius movere de casa, ubi inhabitat, presumpserit, et alibi duxerit, conponat ille, qui in caput est, pro inlecita presumptione ad mundoald eius solidos numero octonta. Et si liberi homenis cum ipso fuerent, conponat unusquis per caput solidos XX; servi autem in conpositione domini sui conpotentur. Nam si forte ille homo liber, qui ipsam fream de casa ubi est tolerit [et] sibi uxorem duxerit, sic conponat, sicut gloriose memorie rothari rex in anteriore edicto instituit.

95. Si quiscumque liber homo ancillam suam pro religionis et munditiae causa vestem religiosam induerit, ut ei, sicut consuitudo terrae istius est, inferendam aut oblationem per loga sanctorum deveat deportare, et contegerit ex peccatis, ut quispiam homo eam oxorem ducat: ubicumque inventi fuerent, separentur, et conponat ipse, qui eam tolit oxorem, domino eius solidos XL, et illa revertatur in pristinum habitum. Quod si aliquis eain, quod absit, adulteraverit, simili modo conponat domino eius solidos numero XL. Quia edictus anterior de gentile ancilla adulterata viginti solidos contenit, ut conponatur, de dei quidem ancilla iustum est, ut conpositio dublicetur. Verumtamen sic statuimus, ut si provata causa fuerit per presveterum aut alium sacerdotem, quomodo ipsa vestem religiosa induta est, ut non fiat alicui homini calomnia pro figmento, sed pro certa veritate; et dum provatio vera facta fuerit, sic ipsa conpositio fieri deveat.

Haec autem omnia, quae modo in presente edicti corpore adfixemus, si deinceps causa emerserit, sic deveat fieri terminata, sicut nunc statuere visi sumus; quae antea emerserunt, sic determinentur, sicut anterior institutio fuit.

Explicit de anno XV
9 INCIPIT DE ANNO SEXTO DECIMO    
Pluribus iam quidem vicibus in antiquo edicti corpore ea adiungere curavimus quae pro salute animae et gentis nostrae salvatione esse prospeximus; nunc itaque simili modo ea considerantes, quae secundum deum recta esse cognovimus, ut nec periura nec iurgia inter nostros emergantur fideles, una cum nostris iudicibus atque fidelibus langobardis, et modo presenti tempore die kalendarum martiarum anno christo protegente regni nostri XVI, indictione XI, iterum adiungere, deum invocamus testem, non pro aliqua vana gloria aut laude humana querendum, sed dei omnipotenti placendo et nostros de errore tollendo subiectos.

96. Si quis pro causam suam aliquid iudici aut ad qualemcumque locopositus vel fidelis regi dederit, et viventem eum requisierit, dicendo quod liberatum non sit, faciat illi iustitiam, post quantûscumque anno requisierit. Nam si post mortem eius filiûs aut heredis pulsaverit, sic statuimus, ut si viventem patrem pulsavit proclamando ad regem, aut conpellandum per tales homines quorum fedis amittitur, et veritas apparuerit, quod pulsavit et iustitiam invenire non potuit, faciat ei filii aut heredis iustitiam, sicut lex est, si intra anni spatium post mortem patris repetitionem suam ostendere potuerit. Nam si suam reclamationem ostendere non potuerit, et anni spatium preterierit, etiamsi pulsassit, non habeat fagundiam filiûs aut heredes repetendo, nisi sit sibi contemptus. Quia de wadia et fideiussore de sagramento ita rothari decessor noster in anteriorem edicto sic statuit, ut post anni spatium, cuius pars neglexerit, amittat causam suam: ideoque nobis congruum paruit, ut ipse, qui sine wadia et fideiussorem repetire querit, post anni spatium facundiam non habeat repetendo.

97. Si quis alium pulsaverit de servo suo aut aldione, quod furtum aut humicidium aut aliquod malum fecissit, si viventem ipso servo aut aldione eum pulsavit et conpellationem fecit, faciat ei iustitiam, quandoque pulsatus fuerit. Nam si, dum ipse servus advixerit, dominum eius non pulsaverit, nisi post mortem servi aut aldioni ipsius quesierit ad domino eius, ut ei iustitiam faciat: decrevimus ut nullam facundiam habeat requirendi, si vivente servo aut aldione non pulsavit dominum eius; quia iniuste nobis apparuit, ut, posteus servo aut aldionem ipsum inquirere non potest, ut ei ali quam iustitiam faciat.

98. Si servus cuiuscumque ancillam alterius tolerit, et dominus ancillae eam libertaverit et amund fecerit, aut si eam vindederit et qui eam emit doloso animo libertaverit, et servus ipse in servicium permanserit: amittat ipsam libertatem suam et sit ancillam regis; et ipse qui eam libertaverit, conponat regi aliam talem, aut precium quantum ipsa valuerit, eo quod conludium fecit. Servus vero ipse sit in potestatem domini sui, et ancillam ipsam faciat dominus servi suam cum pretium, aut qualiter regi optinere potuerit.

99. De puero intra aetatem decrevit clementiam nostram cum nostris iudicibus vel reliquis langobardis, ut sicut in alium hominem de rebus suis, dum intra aetatem est, dare non potest, ita nec regi donare possit, antequam ad legitimam perveniat aetatem; quia de causam istam multae contentionis fuerunt.

100. Nulli sit licentiam, qualevit mulierem, mundium eius habens in potestatem, post mortem mariti sui ante anni spacium velare aut monachico habito induere. Et si ipsa sua volontatem ante anni spacium hoc facere disposuerit, veniat ad palatium regi et dicat clementiae eius volontatem suam, et interrogata vel inquisita diligenter a rege, per eius permissum accipiat religiones velamen. Si vero ante anni spacium sine permissum regis quis hoc facere presumpserit, conponat regi wirigild suum; mundio vero mulieris, vel res eius propriae sint in potestatem palatii. Qui hoc ante anni spacium facere querit, propter logrum pecuniae vel seculi cupiditatem hoc facere querit, nam non ob amorem dei aut anima eius salvandam; quia post mortem viri sui, dum dolor recens est, in quale partem voluerit, animum eius inclinare potest. Nam cum in se revertitur, et carnis dilectatio ei obvenerit, quod peius est, in adulterium cadit, nec monacha esse invenitur nec laiga esse potest. Et si alter quiscumque homo, in cuius mundium non est, hoc facere presumserit, conponat wirigild suum in sagro palatium, et ipsa cum rebus suis sit in potestatem mundoaldi sui.

101. Si qua mulier religionis velamen induta fuerit, vel observata omnia, qualiter in superiore capitulo adfixa sunt, in monasterio intrare voluerit: si filiûs habuerit, in quorum mundium esse inveniatur, aut filias a, cum tertiam portionem de propriis rebus suis intrit in monasterium, et post ovitum eius remaneat in ipso monasterium, ubi ipsa intraverit. Si vero filiûs aut filias non habuerit, cum medietatem de rebus suis in monasterio intrare possit, si voluerit, et post eius decessum maneat ipsa metietas in potestatem monasterii. Nam si in domum permanserit, postestatem habeat de rebus suis iudicare pro animam suam, aut cui voluerit, tertiam portionem; duas vero portionis ex rebus eius sint in potestatem ipsius, ad quem mundium eius pertinet.

102. Si quis langobardus habuerit filium masculinum legetimum unum, aut filia legetimam unam aut plures, et antequam eam ad maritum tradat, ad mortem venerit, potestatem habeat ad filiam suam per cartola donationis, si voluerit, usque ad quartam portionem de rebus suis iudicare; si iudicaverit, stabilem permaneat. Si vero duos filiûs legetimûs habuerit, et filia una aut plures, septima portionem de rebus suis iudicet si voluerit; si vero amplius filii fuerint, per hanc rationem conpotetur. Si vero pater viventem se eas ad maritum dederit, ordinet eas iuxta legem, qualiter voluerit.

103. Nulli sit licentiam, coniugi suae de rebus suis amplius dare per qualecumque ingenio, nisi quod ei in diem votorum in metphio et morgincap dederit secundum anteriorem edicti pagina, et quod super dederit, non sit stabilem.

Explicit de anno XVI
10 INCIPIT DE ANNO SEPTIMODECIMO
Vicibus iam etiam [...] in volumina in antiquo edicti corpore illa adicere curavimus, que de placita et genti nostre expedivilia esse cognovimus: et nunc quidem propter singulas vexationes, que inter homines oriuntur, prospeximus etiam et modo adiungere, que oportuna esse probantur. Et ita statuimus atque censuimus, ut a die isto kalendarum martiarum anno regni nostri, deo propitio, septimodecimo, indictione duodecima, sic debeat de istis causis iudicium procedere: nam quod antea statuta sunt, modo minime revolvantur. Quia nobis sic constetit cum nostris iudicibus tam de austria et neustria et de tuscie partibus vel cum ceteris langobardis fidelibus nostris.

Id est in primis: 
104. Si servus cuiuscumque, habens legitimam oxorem, et aliam ancillam super eam duxerit, conponat dominus servi, sicut edicto de adulterio contenit, ei, cuius ancillam postea tolit. Ancilla vero ipsa pro inlecita presumptione accipiat talem disciplinam ad dominum suum in presentia de domino servi, ut alia ancillam hoc facere non presumat.

105. De his, qui de inlecito matrimonium ante tempo nati sunt, et ei legetimi fratri sui volontariae partem dederunt, ita statuimus: ut si ei fratri sui legetimi volontariae partem dederunt, in ipso deveant permanere, et eos exhereditare menime deveant. Nam pater non possit illos inlecitûs neque per thinx vel per qualicumque conludium heredis instituere. Hoc autem ideo statuere previdemus, ut omnes homo, qui vult, accipiat oxorem legetimam, nam non inlecitas contraat nuptias. Si autem fratres non sunt, et parentis propinqui fuerent, qui potuerunt legetime ad hereditatem venire, et usque modo tacuerunt, taceant et inantea, et nullam habeant contra eos, qui possident per triginta annos, fagundiam loquendi, dicendo, quod exherede esse debeant; nisi quod per triginta annos possederunt, possedeant.

106. Si quis aldiana alienam aut suam ad oxorem tollere voluerit, faciat eam wirdibora, sicut edictus contenit de ancillam. Nam qui sine ipsa ordinatione eam quasi oxo rem habuerit, filii, qui ex ea nati fuerent, non sint legetimi, sed naturalis.

107. Si plures homenis cartolam convenentiae inter se fecerent, et poena posuerint, et postea unus, duos aut tres vel amplius se de ipsa convenentiam subtraere voluerent aut poena rupperent, unusquisque per caput conponat ipsa poena, quam posuerunt, in integrum. Quia omnes unianimiter consenserunt, et nullus eos imperavit talis causam facere, ideo per caput conponat, qui ruperunt ipsa poena, sicut per caput volontariae consenserunt.

108. Si quis fideiussorem aut devitorem suum pigneraverit, et ipsum pignum recollegere neglexerit, et eum per duodicem dies dimiserit, tunc ille qui pignum ipsum aput se habit, si servus aut ancilla est, costodiat eum, ut ei fuga non faciat, et faciat sibi eum operas facere sicut suum proprium servum aut ancillam. Et super habeat licentiam repignerare usque in secundam vicem, ut sint ipsa pignera in dubblo, quantum devitum ipse est. Et si per triginta dies pignera ipsa debitor aut fideiussor recollegere neglexerent, si in neustria aut in austria fuerent, amittat ipsa pignera, et non habeant facundiam requirendum. Si vero in tusciae partibus fuerit, habeat spatium in dies sexaginta; nam si super sexagenta dies fuerit, similiter amittat pignera ipsa; insuper potestatem habeat, qui pigneravit, causam suam per legem agere et procurare.

109. Si quis permissum habuerit de devitorem aut fideiussorem suum, ut per bove aut cavallûs domitûs pignerare possit, et pigneraverit, et intra duodicem noctis pignera sua devitor aut fideiussor recollegere neglexerit, potestatem habeat, eas menare sicut et suas proprias, et governare: et si mortui fuerit, non requirantur. Nam si pulsatus fuerit, quod iniquo animo plus quam suam animalia minassit, satisfaciat ei solus ad evangelia. Si vero per XXX dies ista parte alpe aut per sexaginta dies illa parte alpis dilataverent et non recollexerent: sicut superius de servo aut ancillam statuimus, ita et de cavallûs vel boves, aurum vel argentum, vestimenta, aeramenta, ferramenta aut animalia minuta vel quolevit pignus fuerit, esse cinsimus.

110. Si quis servum alienum aut ancillam locu pigneris tenuit, et furtum aut humicidium, vel quolevit malum facerit, non repotetur proprio domino, nisi ei, qui eum tenuit: quia, posteus eum pro devitum suum conpraehindit, sic custodire devit, ut aliquo malo facere non possit. Si vero ancillam fuerit, et cum eam ipse, qui pigneravit, aut servus eius adulteraverit ante prefinitum constitutum, quod superius posuimus de triginta et LX dies: conponat adulterium ipsum dominum eius, cuius fuerit ancilla; post constitutum vero XXX vel LX dierum spatium sit in potestatem eius, qui pigneravit, si ipse, cuius fuerit, recollegere neglexerit.

111. Si quis servum aut aldionem alterius per conludium conpraehindere presumpserit, dicendo quod super furtum suum conpraesissit aut tacito in curtem suam noctis tempore invenissit, et conludius ipse apparuerit et certa fuerit veritas adprovata: conponat ipse, qui eum adpraehindere per talem ingenio presumpserit, ei, cuius fuerit servus aut aldius, quantum ipse conponere debuit, si absque conludium aut fraudem eum presissit, id est furtum ipsum, quod querebat, in actogild et pro inlecita presumptionem solidos XL; et si furtum non repetierit, nisi de tacito in curtem suam conpraehinsum dixerit, conponat solidos XL, si ipse conludius apparuerit.

112. De puella unde iam antea diximus, ut in duodecimo anno legetima sit ad maritandum, sic modo statuimus, ut non intrantem ipso duodecimo anno, sed expleto, sic sit legetimam ad maritandum. Ideo nunc hoc dicimus, quia multe intentionis de causam istam cognovimus; et apparit nobis, quod inmatura causa sid ante expletûs duodecim annos.

113. Si quis langobardus voluerit in filios suos sibi bene servientibus aliquit largiri, habeat licentiam in hoc modo, ut si fuerent duo filii, tertiam partem substantiae suae possit meliorare eum, qui ei bene et secundum deo obediens fuerit et servierit. Et si tres fuerent, habeat licentiam, quartam partem meliorare, quem voluerit; et si fuerent quattuor filii, tribuat quintam partem; et si fuerent quinque filii, sextam partem; et si fuerent sex, septimam; et si amplius fuerent, per hoc nomiro percurrat, ut semper, qui pater est, vicorem habeat, qualiter ei filii sui recte, ut diximus, oboediant et deserviant; et si toti ei bene servierent, habeant aequalitatem substantiae patris. Quod si forsitans quiscumque secundam aut tertiam mulierem duxerit, et habuerit filiûs et de anteriorem conioge et de sequentem, non habeat potestatem illos posteriores, quorum mater vivit, meliorem facere, dum ipsa advixerit, nec dicat aliquis, quod per ipsa mulierem talis soasio facta fuissit: defuncta autem mulierem, pater licentiam habeat facere, sicut supra legitur. Quia credimus secundum deum esse, ut dum servûs, qui bene serviunt, melioratûs vidimus et remuneratûs a dominis suis, quam illos qui recte non serviunt: quantu magis debent fieri recta causa, ut homo filium suum meliorare et remunerare possit, qui ei melius servierit.

114. Si puella sine volontate parentum absconse ad maritum ambolaverit, et ei meta nec data nec promissa fuerit, et contegerit, ut maritus ipse antea moriatur, quam mundium de eam faciat, contenta sit ipsa mulier, nec possit postea metam querere ad heredibus eius, qui defunctus est, pro eo quod neclegenter sine voluntatem parentum suorum ad maritum ambolavit, nec fuit, qui iustitiam eius exquirere.

115. Si quis possederit qualiscumque rem movilem aut immovilem per cartolam falsam, et adprovatum fuerit, quod per ipso monimen falsum rem ipsam possederit, non eum defendat possessio sua, hoc est triginta annorum, nec excludat illum, cuius res legibus fuit, sed amittat ipsa rem, quam per cartola falsa possederat; sic tamen, ut diximus, si provatum fuerit; et ille ipsa rem recipiat, cui antea per lege pertenere debuerat.

116. Siquis commutaverit terram. arvam aut pratum vel silvam, et inibi laboraverit et aedificium fecerit, aut clausura aut vinea posuerit, et postea surrexerit tertius ho mo, qui ipsum locum suum faciat, et eum ille, qui dedit, defendere non potuerit, recipiat res suas, quem dedit, et insuper ille qui dedit et menime potuit defendere, ipsum damnum ei restituat, quantum adpretiatus fuerit, quod ibidem postea laboravit vel edificavit; sed et de conparationem statuimus, sicut et de commutatione. Hoc autem de his causis dicimus, unde cartolam commutationis aut vinditionis homenis inter se non faciunt: nam unde cartolam faciunt et ostenduntur, sic deveat esse, in ipsa cartolam legitur.

Explicit de anno XVII
11 INCIPIT DE ANNO NONODECIMO   
Superstitiosae et vanae contentiones assidue nostram inpulsare clementiam non cessant. Et dum ad resecandas intentiones inproborum noster intenderet animus: quicquid nostris iudicibus vel reliquis langobardis recta conparuerunt, sicut etiam [...] vicibus a nobis alia statuta sunt, ita et nunc in presenti nonodecimo anno regni nostri die kalendarum martiarum indictione quartadecima decidere et confirmare in huius edicti pagina previdimus; ut si amodo de his capitulis, que subter adnexa sunt, aliqua intentio excreverit, sicut statuimus, ita finiantur ac determinentur.

117. Si infans ante decem et octo annos, quod nos instituimus, ut sit legetima etas, spunsalia facere voluerit aut sibi muliere copolaverit, habeat potestatem et metam facere, et morgingab dare iuxta edicti tinore, et oblicationem facere et fideiussore ponere, et carta, si voluerit, pro causa ista scribere: et qui fideiussoris exteterit aut scriva, qui pro causa ista cartam scripserit, nulla exinde habeat damnationem. Quia nos ideo usque ad illam etatem perduximus causam de infantibus, ut ipsi res suas non deveant naufragare aut disperdere. Nam pro ista coniunctionem, quam deus precepit, absolvimus ut fiat.

118. Recolimus enim, quod statuimus cum nostris iudicibus, ut qui hominem liberum occiserit, omnem substantiam suam amittat. Modo vero dum repetirent singuli homenis, cui forte aliquam duritiam detenebant, quod parentis eius, qui in lectulum suum mortuos fuerat, per veninum occisissit, et dum per pugnam ipsam causam, sicut antiqua fuerat consuitudo, querere disponebat: gravis causa esse nobis conparuit, ut sub uno scuto per pugnam omnem substantiam suam homo amitterit. Ideoque statuere previdemus, ut si amodo talis causa emerserent, quis ille mortem parentis sui querere per pugnam voluerit, quod eum per veninum occisissit, observata ea, quae in anteriorem edicto scripsemus, ut per evangelia firmit, quod non asto animo causam ipsam querat, nisi quod certa ei sit suspectio: potestatem habeat querere per pugnam, sicut antea fuit consuitudo. Et si ferita enerit, cui crimen ipsum inmettitur aut ad camphionem ipsius, quem conductum habuit, non amittat omnem substantiam suam, sed conponat eum secundum qualitatem personae, sicut antea fuit lex conponendum. Quia incerti sumus de iudicio dei, et multos audivimus per pugnam sine iustitia cau sam suam perdere; sed propter consuitutinem gentis nostrae langobardorum legem ipsam vetare non possumus.

119. Si quis filiam suam aut sororem sponsare voluerit, habeat potestatem, cui voluerit, libero tamen hominem, sicut anterior contenit edictus. Nam posteûs eam sponsaverit, non habeat potestatem alteri homini eam ad maritum dandi ante bienni tempus. Et si dare cuilevit presumpserit aut ipsa spunsalia inrumpere voluerit, conponat sponso ipsius, sicut inter se poena posuerunt, qualiter in anteriorem edicto legitur pagina; insuper in palatium regis conponat wirgild suum. Et ille, qui eam tollere presumpserit, conponat similiter in palatio wirgild suum; si vero sine volontatem patris aut fratris eam tollere presumpserit, qui iam alteri est disponsata, conponat sponso eius dubbla metam, sicut edictus anterior contenit; in palatium regis conponat wirgild suum. Pater vero aut frater, qui in tali causa non consenserunt, sint soluti. Puella vero ipsa, qui suam volontatem hoc facere presumpserit, si aliqua ei portio ex parentum successionem devetur, amittat ipsam portionem suam, et nuta et vacua de rebus parentum suorum vadat, et ipsi succedant, qui per legem succedere possint; nec possent ei pater aut frater per quolevit genium aliquid dare aut hereditatem relinquere. Quia excrevit vicium hoc in gentem nostram pro cupiditatem pecuniae, et ideo eum resegare volumus, ut inimicidias cessent et faida non habeant. Si autem, quod absit, post sponsalia facta talis inter parentis ipsius excreverit inimicitias, qualiscumque causam intervenientis, ut humicidium de parentem ipsorum proveniat, unde duritiam inter se teneant: si dare aut tollere voluerit, conponat pars, qui neclexerit, sicut statutum inter se habuerunt, et sint absoluti; quia non est bonum, ut ibi quispiam deveat dare filiam aut sororem vel parentem suam, ubi vera inimicitiam humicidii esse provatur.

120. Contenit autem anterior edictus de fream suam, qui eam male tractaverit, ut amittat mundium ipsius; et non dicit, qualis sit ipsa mala tractatio. Proinde providimus dicere, qualis a ipsa sit mala tractatio, id est si eam fame negaverit, aut vestimentum vel calciamentum secundum qualitatem pecuniae non dederit, aut ad servum vel haldionem alterius eam oxorem dare presumpserit, aut eam battederit turpiter, excepto si infans fuerit, pro honesta disciplina ostendendum muliebre opera aut ad vicium malum emendandum, sicut de propriam filiam suam. Et si eam in indicebilem operam quoacta minaverit, aut si ipsa adulteraverit: omnia haec, qui facere presumpserit, male tractata esse dicimus. Insuper et addimus, ut nec ad liberûs homenis eam ad maritum absque eius volontatem dare presumat, quia peius tractata esse non potest, si illum verum tollit, quem ipsa non vult. Ideo statuimus, ut propter plagas et feritas, si fecerit, vel de adulterium, conponat eidem feminae, sicut edictus contenit, et mundium eius amittat.

121. Si quis admodum inventus fuerit cum oxorem alienam torpiter conversari, id est si manos in seno aut ad pectum eius miserit vel ad alium locum, unde turpe esse potest, cum consensum ipsius mulieris, et provatum fuerit, conponat, qui hoc malum penetravit, wirigild suum ad maritum ipsius mulieris. Si autem causa non fuerit provata, nisi tantummodo quispiam de suspecto alium de oxorem suam conpellaverit, habeat licentiam ipse, qui conpellat, aut ad pugna aut ad sagramentum ipsum hominem querere, qualis voluerit. Si vero ipsa mulier in hac inlecita causam consentiens fuerit, potestatem habeat maritus eius, in eam vindicta dare, sibi in disciplina, sibi in vindicionem, ubi voluerit; verumtamen non occidatur, nec ei sematio corporis fiat. Si quidem forsitans talis fuerit ipse liber homo, ut non habeat, unde conpositionem faciat, tunc puplicus deveat eos dare in manu mariti eius, et ipse in eum faciat vindictam: in disciplinam et in vindicionem, nam non in occisionem aut in semantionem. Si autem haldius aut servus alienus hoc malum in libera mulierem facere presumpserit, tunc patronus eius conponat ad maritum ipsius mulieris solidos LX, et ipsa persona dit ei in manu. Si vero servus aut haldius alienus per volontatem domini sui hoc malum fecerit, quod suprascriptum est, et provatum fuerit quod ipse dominus consensit, conponat sicut supra wirigild suum; sic tamen ut ipse servus in ipsa conpositionem tradatur. Et si provata causa non fuerit de domini eius volontatem, tunc ipse dominus servi aut haldionis pureficet se per sagramentum cum legetimis sagramentalibus suis, ut in ipsum malum consentiens non fuissit, et sit absolutus, et tantum fiat, sicut supra previdemus vel statuimus de servo vel haldione.

122. Si quis miser insipiens homo presumpserit sponsare mulierem habentem virum, sibe ipse vir eius egroto sit sibe sanus, sicut modo et nobis talem causam adnuntiatam est, et provatum fuerit, conponat ipse, qui hoc fecerit, wirigild suum ad maritum eius; et ipsa suscipiat in se talem condemnationem, qualem superius diximus de illam mulierem, qui se turpiter adtractare permittit.

123. Si quis fororem accepto battederit hominem liberum aut mulierem liberam aut puellam, qui in scandalum, ubi viri a litigant, venerent et per ipsas feritas ponderusûs vel ponderosas effecti fuerent, sicut et modo factum audivimus, conponat medietatem pretii ipsius masculi, tamquam si eum occidissit, et de feminas semilem modo medietatem pretii, tamquam si fratrem eius occidissit; excepto si plagas aut feritas fecerit, conponat sicut anterior edicto legitur.

124. Si quis aldium vel aldiam, servum vel ancillam battederit, et per ipsam batteturam ponderosi facti fuerent, medietatem pretii conponat dominum vel patronum eorum, tamquam si eum occidissit; excepto plagas aut feritas sic conponat, sicut in anteriorem edicto legitur.

125. Si quis malitiosae et per superbia, sicut et modo factum esse cognovimus, mulierem aut puellam liberam sedentem ad necessitatem corporis sui, vel in alium locum, ubi ipsa femina pro sua necessitatem nuda esse vedetur, pungere vel percutere presumpserit, conponat ad mundoald eius solidos octuagenta; et si haldius aut servus fuerit, qui hoc facere presumpserit, conponat dominus eius solidos sexaginta, et ipsam personam, qui hoc malum fecerit, tradere deveat in manu de mundoald eiusdem feminae.

126. Si haldius cuiuscumque haldiam alterius tulerit ad oxorem et filii de ea procreati fuerent, et mundium ex ea non fecerit, sint filii eius haldionis, cuius et mater fuerit; nam posteûs mundium fecerit, et filii nati fuerent, sicut, sicut anterior edictus contenit, patre sequantur, et talem legem habeant cum patrono suo, qualem et pater eorum habuit.

127. Si quis romanus homo mulierem langobardam tolerit, et mundium ex ea fecerit, et post eius decessum ad alium ambolaverit maritum sine volontatem heredum prioris mariti, faida et anagrip non requiratur. quia posteûs romanum maritum se copolavit, et ipse ex ea mundio fecit, romana effecta est, et filii, qui de eo matrimonio nascuntur, secundum legem patris romani fiunt et legem patris vivunt; ideo faida et anagrip menime conponere devit, qui eam postea tolit, sicut nec de alia romana.

128. In anteriore edicto nostri capitula adfixemus, ut si wadiam suam solvendam quispiam liber homo tres fideiussoris habuerit, liberûs homines, et ipse, qui wadiam suscepit, reddere neclexerit, sic conponat sicut ille, qui non habuerit fideiussores paratûs. Modo vero, dum pravûs homines cognovissimus talis fidiussores velle statuere, qui nihil habuerent, nisi solumodo personam suam, ut per eos iustitiam suam creditûr ipse invenire menime possit, statuimus, ut talis esse deveant fidiussoris ipsi, ut, si amplius non habuerent, quomodo eum pignerare possint, quam ipsa oblicatio sit, vel tantum habeant, quantum, ut diximus, ipse oblicatio est, unde fideiussores intervenire debeant. Nam si minus habuerent, non sit culpavelis ille, qui eum recepere noluerit, nec ipse qui dare devit, possit se excusare a culpam dicendo, quod fideiussores paratûs habuissit; quia inpossebilem est, ut talis fidiussoris homo recepiat, qui non habent, etsi amplius non, vel quantum ipsum devitum fuerit, quod tollere locum pigneris possit. Et si de presenti habuerit, unde dare talis fidiussoris, qui recipiendi sunt, ecce bene: si autem ipsa ora non habuerit, sit spacium de ipsam wadiam tres dies sine culpam, et postea debeat dare talis fidiussores, qui habeant unde persolvant, quod devitor dare debuit; si vero amplius dilataverit ad fideiussoris dandum, sicut antea statuimus, sic conponat.

129. Intervenientem vanissimam et superstitiosa vel cupida soasionem et perversionem apparuit modo in his temporibus, quia inlecita nobis vel cunctis nostris iudicibus coniunctio esse paruit, quoniam adulte et iam mature aetate femine copolabant sibe puerolûs parvolûs et intra etatem legetimam et dicebant, quod vir eius legetimus esse deverit, cum adhuc se cum ipsa miscere menime valerit. Nunc itaque statuere previdimus, ut nulla amodo femina hoc facere presumat, nisi si pater aut avus pueri cum legetimûs parentis puelle hoc facere previderit. Nam si puer post mortem patris aut avi sui intra etatem remanserit, et ei se qualiscumque femina, antequam ipse puer terciodecimo anno conpleat, copolare presumpserit, dicendo quod legitimus maritus eius esse debeat, inrita sit ipsa coniunctio, et separentur ab invicem. Femina vero ipsa revertatur vacua cum obproprium suum et non habeat potestatem alio viro se copolare, dum ipse puerolus ad aetatem suprascripta pervenerit. Siquidem ipsa inpleta etatem puer ipse sibi eam oxorem habere voluerit, habeat licentiam, et si eam noluerit, tollat sibi oxorem aliam, qualem voluerit aut potuerit. Illa vero, si ad alium maritum ambolaverit, et ipse puerolus eam habere noluerit, non ei possit vir suus, qui eam tollit, pleniter metfio dare, sicut ad aliam puellam, sed tantumodo mediaetatem, sicut ad viduam mulierem. Qui verum puerum ipsum soaserit, sibe parentis eius sint, sibe extraneus homo, conponat solidûs centum, medietatem regi et medietatem ad ipsum puerolum.

Explicit de anno XIX
12 INCIPIT DE ANNO VICESIMO PRIMO
130. Si quis dixerit coniugi suae malam licentiam dandum: "Quia vade, cumgumbe cum talem hominem", aut si dixerit ad hominem: "Veni et fac cum mulierem meam carnis comixtionem", et talem malum factum fuerit et causam provatam, quod per ipsum maritum factum sit: ita statuimus, ut illa mulier, qui hoc malum fecerit et consenserit, moriatur secundum anteriorem edicto, quia talem causam nec facere debuit nec celare. Quia si vir eius cum ancillam suam aut cum alia femina adulterassit, mulier ipsa ad palatium et ad iudicis habuit proclamare: ideo tacere hoc nequaquam debuit, quando ei primo fuerat dictum. Propterea, ut diximus, moriatur secundum anteriorem edicti pagina. Ille autem vir eius, qui ei tam malam licentiam dedit aut alteri homeni dixit et auctoritatem tribuit in mulierem suam talem malum perpetrandum, conponat ad parentis ipsius mulieris suae, tamquam si in scandalum occisa fuissit, quia et ipsa ex peccatis in scandalum cocurrere visa est, quando ad hoc malum penitrandum accessit; quia in maiorem scandalum currere non potuit, quando se ad mortem traxit. Ideo, ut premisemus, conponat wirigild eius, sicut supra statuimus. Et res eiusdem mulieris, si filiûs habuerit, ipsi habeant; et si filiûs non habuerit, revertatur ad parentis ipsius mulieris; eo quod credimus, quod talem malum ideo querat miser homo facere, ut ipsam mulierem perdat et res eius habeat. Ille autem homo, qui ipsam mulierem alienam adulteraverit, quamquam cum viri eius consilium, fiat traditus in manus ad parentis ipsius mulieris, nam non in manu viri sui, qui talem malum consensit vel consilium inlecitum dedit. Item de causam istam, quae supra premisemus, si consilium aut licentiam data fuerit ad mulierem, et ipsa non consenserit et manefestaverit causam ipsam, et ipsam operam malam facta non fuerit: tunc ipse vir eius, qui ei talem licentiam et consilium dederit, conponat, sicut antea in edictum adfiximus, quomodo qui alii malum consilium dat, id est solidos quinquaginta, quia adhuc maior malitiam est, quando homo ad mulierem suam inlecitum consilium tribuit, quam si ad alterum hominem malum consilium dedissit.

131. Si quis comendaverit res suas in cuiuscumque casam de conlibertos suos, libero hominem, et contegerit, ut adveniens fur res ipsas furaverit, et ipse, in cuius casa ipsas res fuerunt, reddederit aut, si non reddederit, tamen reddere debit: et nos ita statuimus et diffinimus, ut qui res alienas comendatas susceperent, et eas perdederit, restituat res ipsas, cui fuerent; et si postea ipse furtus inventus fuerit, ei conponat ipse fur, de cuius casam ipsas res rapuit aut furavit. Quia ideo hoc prospeximus, quoniam, si illi conponat ipsum furtum, cui res ipsas fuerit, postea ille cuius causam rupit, querat ei ruptura casae suae; et non possumus in unam causam duas calomnias inponere. Ideoque sic nobis iustum fuit, ut ille, qui res suas comendavit, recepiat eas ab ipso, de cuius casa perierunt, et ipse, de cuius casam perierunt aut ipsum furtum exivit, querat ad ipsum furonem conpositionem, et tollat sicut lex est, et ipse fur, licit malefactor sit, non habeat de una causa duas calomnias.

132. Si quis fraudolenter tolerit ancillam alienam et dixerit, quod eam servus aut haldius ipsius tolissit ad oxorem, et postea veritas clarificata fuerit, quod non eam ipse servus aut haldius tolissit, tunc primum omnium reddat ipsum mancipium, cuius fuit, et sit eius ancillam, cuius antea fuerat. Et ille, qui hanc fraudem fecerit, dit insuper aliam talem ancillam aut haldianam eidem homini, cui fraudem fecit, et reddat operas de ipsa ancillam, quam fraudolenter tolit, quamdiu eam habuit aput se.

133. Si quis liber homo in casam alienam introierit ad resedendum, et ei censum reddendum, et posteaaliquid emerit de illis rebus, quas secum adduxit, quando in ipsam casam introibit, aut forsitans habuerit res de mulierem suam exinde emerit, et provatum fuerit: tunc ipsum negotium dimittat in ipsam casam et recipiat pretium suum. Et ipsa provatio in hoc ordinem deveat fieri, ut quando de rebus mulieris suae aliquid conparaverit, adducat homenis, qui sciant, quod ipsum precium de rebus mulieris suae sit, ut causam ipsam non veniat ad periurium; sed quando voluerit iurare, de rebus mulieris suae conparationem facta fuissit, et illi testis firmiter sciant et iurent, "Quia interfuimus, quando ipsa conparatio de rebus mulieris ipsius facta est". et sic postea recipiat pretium suum et ipso negotium remaneat in ipsam casam. Nam si de illo laborem conparaverit, quod postea laboravit, aut fecit, posteûs in ipsam casam ad censum reddendum introivit, in ipso cespite dimittat, ubi laboravit. Hoc autem ideo nunc adfiximus, quia tantumodo causa ista in hoc modo semper et antecessorum nostrorum tempore et nostro per cawarfida sic iudicatum est; nam in edicto scripta non fuit.

134. Si homenis in uno vico habitantis aliqua intentionis habuerit de campo aut vinea, prado aut silva, vel de alias res, et collexerent se una pars cum virtutem et dixerent "Quia wifamus et expellimus eum de ipsum locum per virtutem foras", et ambolaverunt, et scandalum comissum fuerit et plagas aut feritas factas vel homo occi sus fuerit et plagas aut feritas factas vel homo occisus fuerit: ita decernimus, ut plagas et feritas aut hominem mortuum conponant secundum anteriorem edicto, quod gloriosus rothari rex vel nos instituimus; pro autem inlecita presumptionem de ipsa collectionem conponat solidos XX ad illam partem, qui in campum aut in vitis vel in prado aut in silva suum laborem faciebat. Hoc autem ideo statuimus, ut nullus presumat malas causas in qualiscumque locum excitare aut facere; et non potuimus causam istam adsimilare neque ad arischild neque ad consilium rusticanorum, neque ad rusticanorum seditione: et plus congruum nobis paruit esse de consilium malum, id est de consilio mortis. Quia quando se collegunt et super aliûs vadunt pro peccatis, ad id ipsum vadunt, ut malum faciant, aut si casus evenerit, hominem occidant et plagas aut feritas faciant: ideo, ut dixemus, adsimilavimus causam istam ad consilium mortis, quod sunt, sicut supra premisemus, solidi vigenti.

135. Adnuntiatum est quidem nobis, quod aliquis perversus homo, dum se quedam femina in fluvio lavarit, pannûs eius, quos ibi habuit, totûs tolissit, et ipsa remansissit nuda, et qui ibant ei transiebant per locum illum, pro peccatis vedebant turpitudinem eius; ipsa autem in ipso fluvio semper stare non potuebat, revertere autem ad casam suam nuda erubiscibat. Proinde statuimus, qui talem inlecita presumptionem fecerit, conponat eidem femine, cui talem turpitudinem fecit, ipse wirigild suum. Ideo hoc dicemus, quia si invenissit eum aut frater aut vir aut propinquus parentis eiusdem feminae, scandalum cum eum comittere habuit, et qui superare potuissit, unus alterum interficere habuit. Propterea melius est, ut se vivo conponat wirigild suum, quam de mortuo crescat faida inter parentis, et conpositio maior.

136. Item adnuntiatum est nobis, quod quidam homo habebat poteum in curtem suam, et secundum consuitudinem furca et tolenum ad ariendum aquam. Veniens autem alter homo stetit sub ipsum tolenum; et cum autem venissit quidam ad auriendam aquam de ipsum poteum, et incaute ipsum tolenum dimisissit, venit super eum, qui sub ipso stabat, et mortuos est. Cum autem requisitio eiusdem mortui fuerit, quis eum deberit conponere, et nobis rellatum fuissit, ita nobis et nostris iudicibus rectum paruit esse, ut ipse homo, qui ibi mortuos est, quia non fuit animal, sed sensum rationalem habuit, sicut homo debit habere, prospicere debuit in qualem locum se ponere ad standum, aut qualem pondus super se habebat. Ideo repotit sibi duas partis pretii de conpositionem suam, et tertiam partem, quantum ipse secundum edicti tinorem adpretiatus fuerit, conponat ille, qui ipsam aquam incaute auriebat, et dit eam filiis aut ad propinqui parentis, qui ei heredis exhistunt, et sit causam finita absque omnem faida vel dolus, quia nolendum factum est. Ille autem, cuius ipse poteum fuit, nullam habeat calomnia, quia ei si calomniam ingerimus, postea nullus permittit de poteo suo aqua levare, et quia omnes homenis poteûs habere non possunt, reliquis, qui sunt pauperis, moriuntur siti, et etiam iterantes necessitatem patiuntur.

137. Item perlatum est nobis, quod quidam homo praestetissit iumentum suum alteri homeni ad victuram, et pollenus indomitus secutus fuissit ipsam matrem suam. Dum autem per viam ambolarit ille, qui eam ad sovecto acceperat, contegit, ut infantis in quodam vico stantis ipse pollenus de calcem percussit unum ex ipsis, et mortuos est. Dum autem parentis eius requirirent mortem ipsius infantuli, et nobis retulissit: ita prospeximus cum nostris iudicibus, ut duas partis precii, qualiter ipse infans valuerit, conponat ille, cuius pollenus fuit, tertia conponat ille, cui ipsum iumentum prestitum fuerat. Nam nos scimus, quia in anteriore edicto legitur: "si cavallus cum calcem damnum fecerit, dominus eius conponat ipsum damnum": sed quia iste caballus prestitum fuit, et ipse, qui eum suscepit in prestitum, rationalem homo fuit et potuit dicere, si neclictum non habuissit, ad ipsum infantem, ut se custodiret, ut hoc malum non preveniret. Ideoque pro ipsa neclegentiam eius diximus, ut tertiam partem pretii conponat.

138. Hoc autem rei veritas pervenit ad nos, quod quidam homo diabolum instigantem dixissit ad servum alienum: "Veni et occide dominum tuum, et ego tibi facere habeo bonitatem, quam volueris". Ille autem puer, suasus ab ipso, intravit in causam ipsam malam, et hisdem, qui eum suaserat, in tantam malitiam perductus est, ut aetiam presentaliter dicerit eidem puero: "Feri ipsum dominum tuum", et ipse ei pro peccatis feritam fecit, et iterum dixit ei: "Feri eum adhuc, nam si non eum feriveris, ego te ferire habeo". Ipse autem puer conversus fecit eidem domino suo alteram feritam, et mortuos est. Dum autem requisitio de mortem eius et de conpositionem fierit, volebat aliquis dicere, quod tantum deverit conponere his, qui ipsum puerum suasit et in sui presentiam ipsum hominem ferire dixit, quantum edictus anterior contenit de consilio mortis. Sed nobis et nostri iudicibus hoc nullo modo placuit, quoniam consilium mortis in occulte fiet concinatum, et aliquotiens perficitur, et aliquotiens non perficitur: nam hoc humicidium presentaliter factum est, et nos non dicemus esse consilium, quando homo alteri homini verbotinus et presentaliter ostenderit et dicat: "Feri hominem istum". Ideoque, qui talem malum comiserit, et si provatum fuerit, non conponat consilium mortis, sed conponat, sicut nûs nostro tempore in edictum adfiximus, et perdat omnem substantiam suam et medietatem exinde accipiant heredis defuncti et mediaetatem curtis regia; excepto illa antiqua conpositionem heredis ipsius, qui occisus est, inantea tollat, sicut in edicto nostro tempore, ut dixemus, est adfixum.

Explicit de anno XXI
13 INCIPIT DE ANNO VICESIMO SECVNDO   
Pauca quidem capitula, que nuper exorta sunt et antea minime in edicto adfixa esse reperiebantur, et erat iudicibus nostris dubium ad iudicandum, prospeximus nunc in ipso edicti corpore adnotare et iungere; hoc est diae kalendarum martiarum ego in dei nomine liutprand rex gentis langobardorum, anno deo propitio regni nostri vicesimo secundo indictione secunda. 139. Si aldius cuiuscumque aldiam alienam tulerit, aut servus ancilla, et antequam de ipso coniugio aliquam convenentia domini eorum inter se faciant, contegerit, ut quispiam miser homo ipsam aldiam aut ancilla, qui est uxor alterius, fornicatus fuerit, ita previdimus, ut, ei de ipsa culpa debeat subiacaere ille, qui hoc malum perpetraverit, cuius uxorem adulteravit; nam dominus eiusdem mulieris tantum mundium de ea suscipiat, si aldia fuerit, sicut lex est; et si fuerit ancilla, accipiat exinde pretium aut vegariam, sicut convenerit. Hoc autem ideo prospeximus de uxore de servo vel aldione, quia si de libero hominem quispiam miser homo mulierem adulterat, ad maritum eius conponit, ut etiam non habeat eam mundiatam, nam non ad parentes.

140. Si quis homo liber habuerit servum vel ancillam, aldium aut aldiam coniucatûs, et insticantem inimicum humani generis cum ipsa ancilla, que servus eius maritum habit, aut cum aldia, qui cum aldione eius copulata est, adulterium perpetraverit: ita statuimus, ut perdat ipsum servum aut aldionem, cuius uxorem adulteravit, et ipsa mulier insimul, ut vadant liberi et absoluti fulfrealis, tamquam si thingati fuissint, ubi voluerint; quia non est placitum deo, et quilevit homo cum uxore aliena debeat fornicari. Tamen de ipsa libertatem dicimus, quia non possunt sic sine vera absolutione veri liberi esse, nisi sicut edictus contenit, aut per thinx, aut circa altare, sicut non instituimus: ideoque veniant ad palatio ad nos, aut qui pro tempore princeps fuerit terrae istius, et eos absolvat et faciat eorum preceptum, et sint postea certissimi liberi et absoluti.

141. Relatum est nobis, quod aliqui hominis perfidi et in malitia astuti, dum per se non presumpsessent mano forti aut violento ordinem intrare in vicum aut in casam alienam, timentes illam conpositionem, que in antiquo edicto posita est, fecerunt collegere mulieres suas, quascumque habuerunt, liberas et ancillas, et miserunt eas super homines, qui minorem habebant virtute, et adprehendentes hominis de ipso loco et plagas fecerunt, et reliqua mala violento ordine plus crudeliter quam viri exercuerunt. Dum autem hoc ad nos pervenissit, et ipsi homines pro sua violentia, qui minus potebant, interpellabant: ita prospeximus in hoc edicto adfigere: ut si amodo mulieres hoc facere in qualecumque locum presumpserit, primum omnium decernimus, ut si aliqua iniura aut obprobrium, aut plagas aut feritas, aut mortem ibi acceperint, nihil ad ipsas mulieres aut ad viros aut ad mundoald earum conponant illi, qui se defendendum eis aliqua fecerint lesionem aut internicionem. Insuper et publicus, in quo loco factum fuerit, conprehendat ipsas mulieres, et faciat eas decalvare et frustare per vicos vicinantes ipsius loci, ut de cetero mulieres tale malitia facere non presumant. Et si in ipsa causa feritas aut plagas fecerint ipsae mulieres cuicumque homini, mariti earum conponant ipsas plagas aut feritas, quas ipsae fecerunt, secundum edicti tinore. Hoc autem ideo prospeximus tam de disciplina quam de conpositione, quia non potuimus mulierum collectionem ad harschild consimilare, neque ad seditionem rusticanorum, quia istas causas viri faciunt, nam non mulieres: ideoque sic de ipsis mulieribus faciat, sicut supra statuimus. Si quidem simpliciter in scandalum qualiscumque mulier cocurrerit, et mortem aut plagam aut feritam ibi susceperit, sic ei faciat iustitiam, sicut decessor noster rothari rex instituit et iudicavit.

142. Si quis homo sciens aldium aut aldiam suam, servum vel ancillam, in casam cuiuscumque essit, aut copolatûs aut aliter, et non eum requesierit aut per iudice aut per publico et non eum retulerit et dimiserit eum aput alterum hominem diutius permanere: non requirat operas eorum, quia sciendum neglexit requirire servum vel ancilla, aldium vel aldiam suam. Nam si requisiverit dominus eorum, et ille, qui eos habuerit, neglexerit redderet, aut antesteterit, reddat operas eorum, sicut lex est.

14 INCIPIT DE ANNO VICESIMO TERTIO
In nomine domini nostri iesu christi. Ego liutprand excellentissimus christianus atque catholicus rex gentis langobardorum. Adiungere praevidimus una cum iudicibus et fidelibus nostris in edicti pagina, anno regni mei deo propitio vicesimo tertio die kalendarum martiarum indictione tertia, illa capitula, que antea instituta non erat et unde cognovimus esse intentione, ut amodo nulla sit iudicibus nostris, qui iudicare debent, qualiscumque dubietas, sed firmiter possint decernere, sicut hic deo favente adnotavimus, id est in primis:

143. Si cuiuscumque servus aut ancilla, aldius vel aldia in ecclesiam dei confugium fecerit, et dominus vel patronus eorum aut per se aut per missos suos exinde violenter traxerit, conponat wirigild suum in suprascripta basilica. Et si servus vel aldius sine voluntate domini sui hoc malum fecerit, det ipso servo aut aldionem pro ipso malo in manu de custode ipsius basilicae, et ipse dominus vel patronus satisfaciat, quod per ipsius voluntatem hoc factum non fuissit, et ipsum wirigild suum non conponat.

144. Si quis timorem dei inmemor pro cupiditatem terrena propter qualiscumque rem sciens se periuraverit, et postea sic inventum et probatum fuerit, quod periurassit, tunc amittat ipsam rem, unde periuravit, et habeat eam ipse, cui contra rationem iuravit. Insuper, quia in se ipso, et quod plus est, in deo peccavit et negavit fidem suam et periuravit, domino deo suo et sibimet ipsi non pepercit, conponat medietatem de wirigild suo ei, cui periuravit.

145. Recolimus enim, qualiter iam in antea instituimus, ut si quis decidens reliquerit filiam unam aut plures et sororis in capillo similiter unam aut plures, ut pariter atque equaliter sorores et filiae ei succedere debeant, et si soror in capillo deciderit, soror qui remanserit, similiter sorori suae succedat. Modo vero, quia intentio exorta est in ter fratres et sorores de nepte, que in capillo mortua fuerat, altercationem ponentes, quis ei succedere deberit, statuimus ut barbas eius, in cuius mundio fuit, ipse ei succedat in eius portione; nam amedanis ipsius de eius portione nihil percipiant, nisi tantum habeant, quantum, si vivens fuissit, ipsa neptis earum.

146. Si quis invenerit libera mulierem aut puellam per campum suum seminatum ambolantem et viam indicantem, pignerit eam, et parentes aut mundoald eius conponant pro ipsa solidos sex, sicut lex est; nam si ipsa conprehendere presumpserit et ad casam suam legatam aut submanicatam duxerit, conponat solidos centum, medietatem regi et medietatem, cuius causa est; sic tamen, ut conpositio illa de sex solidis in ipsa conpositione conputetur. Et si pulsatus fuerit ille, in cuius mundio fuerit mulier aut puella, quod asto et iniquo animo feminam ipsam ambulare per laborem alterius fecissit, ut ei conponerit: tunc preveat sacramentum, quod cupiditatem habendum de conpositionem ipsam asto animo per laborem ipsius ipsa femina non ambulassit, nec damnum asto faciendum. Et si iuraverit, tunc ipse qui eam conprehendere presumpserit, conponat solidos centum, ut supra; et si iurare non presumpserit, parentes aut mundoald ipsius feminae, ut supra dictum est, conponat solidos sex pro via indicata, sicut supra diximus, et ille qui conprehensit, sit solutus.

147. Si cuiuscumque servus aut aldius, ancilla vel aldia in furto conprehinsi fuerint, et dominus eorum neglexerit eos liberare, et usque ad dies triginta eos dimiserit: sint figanges, et habeat eos sibi in transacto, cui furtum fecit, et postea ipsum furtum ei conponat, sicut lex est et edictus contenit.

148. Si quis ex sua auctoritate terra aliena sine puplico wifaverit, dicendo quod sua debeat esse, et postea non potuerit provare quod sua sit, conponat solidos sex, quomodo qui palo in terra aliena figit.

149. Item de infantibus, qui intra etatem sunt et necessitate maiore habent, et a fame moriuntur, conparuit nobis, ut dum tempus famis fuerit, licentiam habeat cum misso principis aut cum iudici suo de terra aut de rebus suis vindere, qualiter vivere possit, in tantum, ut se de ipsa famen liberare possit, ut non moriantur. Quidem et hoc ipso iudex de loco illo debeat previdere, si certe pro ipsa necessitate famis fecit, et sic in eius presentia fiat, ut deum habeat propitium; et si aliter fecerit, deum habeat iudicem. Et in cartola indicit, quia pro famis necessitate ista vinditio facta est; et qui actum commissum habuerit, non presumat de ipsis infantibus emere. Et dum tempus famis exierit, tunc ipsi infantes secundum anteriore edicto distribuant res aut substantiam suam, non aliter; quia istam licentiam pro sola necessitate dedimus, nam non, quod absit, anteriore edicto conrumpendum.

150. Si quis fossatum in viam fecerit, et ipso loco suo provare non potuerit, conponat solidos sex, et ipsum fossatum restaurit; et damnum si in vitis aut in arboris ipsum fossatum cavandum fecit, conponat sicut anterior edictus contenit.

151. Si quis porcûs in silva alienam diffensam miserit, sicut edictus anterior habit, hoc est usque ad decem porcûs, et occiserit porco uno, sic sit, sicut anterior edictus contenit. Si quidem tantum decem invenerit et plus occiserit, quam edictus habit, conponat eum in actogild, sicut qui malo ordine res alienas tullit. Nam si ille homo qui ipsos porcos habit, amplius miserit asto animo suos aut alienûs in defensum, quam edictus habit, et ille, cuius silva est, occiserit ex ipsos plus quam edictus contenit, non requirantur. Et si ille, qui porcûs miserit, iurare presumpserit, quod asto non misissit, nisi sine voluntatem ipsius domini, reddat ille, qui occisit, ipsos porcûs ferquidûs. Et si de pastore suo similiter iuraverit, similiter reddantur. Nam si de pastores de asto iurare non presumpserit, medietate reddantur, et medietatem repotit sibi, quia servum habuit indisciplinatum.

152. Si quiscumque homo, qui est prodicus aut naufracus, qui vendederit aut dissipaverit substantiam suam et non habit, unde conpositionem faceat, et fecerit furtum aut adulterium aut scandalum, et placas alio homine intulerit, et fuerit ipsa conpositio valente viginti solidi aut supra: dare eum debeat publicus in manu eius, cui istas causas inlecitas fecit, et ipse eum habeat pro servo. Si autem minus de vigenti solidis fuerit ipsa conpositio, sicut solit fieri usque ad sex aut duodecim solidos, tunc debeat eum publicus dare in manum eius, cui tale culpa fecerit, pro servo in eo ordine, ut serviat ei tantos annos, ut ipsa culpa redimere possit, et vadat postea ubi voluerit absolutus.

153. Si quis langobardus oxorem habens filiûs aut filias procreaverit, et postea inspirationem dei conpulsus clericus effectus fuerit, tunc filii aut filiae, qui ante eius conversionem nati fuerent, ipsam legem vivant, quam ille vivebat, quando eos genuit, et causam suam per ipsam legem finire debeant.

Explicit edictum domno liutprant
21
INCIPIT DE ANNO QVINTO


42
INCIPIT DE ANNO OCTABO


53
INCIPIT DE ANNO NONO


64
INCIPIT DE ANNO VNDECIMO


95
INCIPIT DE ANNO DVODECIMO


106
INCIPIT DE ANNO TERTIODECIMO


117
INCIPIT DE ANNO QVARTODECIMO


138
INCIPIT DE ANNO QVINTODECIMO


159
INCIPIT DE ANNO SEXTO DECIMO


1610
INCIPIT DE ANNO SEPTIMODECIMO


1811
INCIPIT DE ANNO NONODECIMO


2012
INCIPIT DE ANNO VICESIMO PRIMO


2213
INCIPIT DE ANNO VICESIMO SECVNDO


2314
INCIPIT DE ANNO VICESIMO TERTIO




1

